
मनोज जरांगेंचा सरकारला इशारा
आधुनिक केसरी न्यूज 

जालना : जालन्यातील आंतरवाली सराटी येथे मनोज 
जरांग-ेपाटील मराठा आरक्षणाच्या मागणीसाठी 
उपोषणाला बसले आहते. मनोज जरांग ेमनोज जरांग े
यांनी उपोषण सोडावं, अशा विनंतीचं पत्रही सरकारने 
दिले आह.े पण जरांग-ेपाटील यांनी हा प्रस्ताव फेटाळला 
आह.ेआता जरांग-ेपाटील यांनी आक्रमक पवित्रा 
घेतला आह.े “ मागण्यांसदर्भत सरकारचा अद्याप निरोप 
आलेला नाही, उद्या माझ्या अल्टीमेटमनुसार शेवटचा 
दिवस आह.े उद्यापर्यंत  निरोप न आल्यास सलाईन 
काढणार, पाणी बंद करणार” असा इशारा जरांग-ेपाटील 
यांनी दिला. त ेप्रसारमाध्यमांशी बोलत होत.े

खुलताबाद तालुक्यातील जगप्रसिद्ध वेरुळ लेणी येथील धबधबे पुन्हा वाहते झाल्याने 
पर्यटकातून आनंद व्यक्त करण्यात येत आहे. दीड महिन्याच्या खंडानंतर पूर्वा 

नक्षत्राच्या पावसाने जोरदार आगमान केल्याने डोंगरदरी खोऱ्यात ओढे -नाले वाहत 
आहेत. धबधबा बघण्यासाठी पर्यटकांची दिवसेंदिवस गर्दी वाढत असल्याचे चित्र आहे.

मुख्यमंत्र्यांकडून महागाई भत्त्यात ४ टक्क्यांनी वाढ 
राज्य मार्ग परिवहन महामंडळातील कर्मचाऱ्यांसाठी खूशखबर

आधुनिक केसरी न्यूज 

मुंबई : राज्य मार्ग परिवहन महामंडळातील (एसटी) 
कर्मचाऱ्यांसाठी खूशखबर आहे. एसटी कर्मचाऱ्यांच्या 
महागाई भत्त्यात ४ टक्क्यांनी वाढ झाली आहे. त्यामुळे 
एसटी कर्मचाऱ्यांना दिलासा मिळाला आहे. एसटी 
कर्मचाऱ्यांचा महागाई भत्ता वाढवण्यास मुख्यमंत्री 
एकनाथ शिंदे यांनी मान्यता दिली आहे.

गणेशोत्सवाच्या तोंडावर मुख्यमंत्री एकनाथ 

शिंदे यांनी ही मान्यता 
दिली. राज्य शासकीय 
कर्मचाऱ्यांप्रमाणे 
एसटी कर्मचाऱ्यांचा 
महागाई भत्ता ३४ 
टक्क्यांवरुन ३८ 

टक्के करण्याच्या प्रस्तावावर आज मुख्यमंत्र्यांनी 
मान्यता दिली. या निर्णयाचा महाराष्ट्र राज्य 
मार्ग परिवहन महामंडळातील सुमारे ९० हजार 

अधिकारी-कर्मचाऱ्यांना लाभ होणार आहे.
सध्या राज्य परिवहन महामंडळाच्या अधिकारी 

व कर्मचाऱ्यांना वेतनासाठी शासनाकडून अर्थसहाय 
देण्यात येते. त्यामुळे महागाई भत्त्यामध्ये ४ टक्क्यांची 
वाढ झाल्याने सरकारवर ९ कोटी रुपयांचा बोजा 
पडेल. त्याचप्रमाणे असुधारित वेतन संरचनेतील राज्य 
परिवहन कर्मचाऱ्यांना २०३ टक्क्यांवरून वाढवून 
२१२ टक्के महागाई भत्ता देण्यात येईल, अशी माहिती 
देण्यात आली आहे.

आधुनिक केसरी न्यूज 

सोलापूर : मराठा आरक्षणावरून सरकार कात्रीत 
सापडलेले असतानाच दुसरीकडे आता धनगर समाज 
आक्रमक झालेला पाहायला मिळतोय. महसूलमंत्री 
राधाकृष्ण विखे पाटील यांना धनगर आरक्षणाचे 
निवेदन देण्यासाठी आलेल्या धनगर समाजाच्या 
शेखर बंगाळे या कार्यकर्त्याने निवेदन देत थेट अंगावर 
भंडारा उधळला. भंडारा उधळल्यानंतर मात्र उपस्थित 
पोलीस आणि भाजपच्या पदाधिकाऱ्यांची चांगलीच 
भंबेरी उडाली. भाजपच्या संतप्त कार्यकर्त्यांनी धनगर 
समाजाच्या शेखर बंगाल यांना मारायला सुरुवात 

केली. त्यामुळे मोठा गोंधळ या ठिकाणी उपस्थित 
झाला. राधाकृष्ण विखे पाटील यांनी या भंडारा 
उधळण्याचे स्वागत करत भंडारा हा पवित्र असतो. मात्र 
राजकीय हस्तक्षेपामुळे आरक्षणाच्या मुद्द्याचे गांभीर्य 
संपत चाललेलं आहे. आरक्षणाचा मुद्दा योग्य आहे. मात्र 
त्या पाठीमागे राहून राजकीय मंडळी गैरफायदा घेत 
आहेत. हे दुर्दैवी असल्याची प्रतिक्रिया मंत्री राधाकृष्ण 
विखे पाटील यांनी दिली. मात्र या मारहाणीनंतर 
धनगर समाजातील कार्यकर्ते आक्रमक झालेत. अशा 
पद्धतीच्या आंदोलनाचे मी समर्थन करतो. तसेच 
मारहाण करणाऱ्या भाजपच्या नरेंद्र काळे यांच्यावर 
गुन्हा दाखल झाला पाहिजे. नरेंद्र काळे हे भाजपकडे 

केव्हापासून चाकरीला लागलेत असा सवाल सोलापूर 
धनगर आरक्षण कृती समितीचे अध्यक्ष चेतन नरोटे 
यांनी केलाय.  धनगर समाजाला सध्या NT प्रवर्गातून 
साडेतीन टक्के आरक्षण आहे. मात्र आम्हाला ST 
प्रवर्गातून साडेतीन टक्के आरक्षण मिळावे अशी धनगर 
समाजाची मागणी आहे. 1985-86 साली यशवंत 
सेनेच्या माध्यमातून श्री. कोकरे यांनी धनगर समाजाला 
ST मधून धनगर आरक्षणाची मागणी केली. केंद्र 
सरकारच्या सूचीमध्ये धनगड नावाच्या जातीला ST 
प्रवर्गातून आरक्षणाची तरतूद आहे. मात्र धनगड आणि 
धनगर या शब्दावरून सध्या महाराष्ट्रातील धनगर 
आरक्षण रखडले आहे. 

महसूलमंत्री विखे पाटील यांच्यावर उधळला भंडारा
कार्यकर्त्यांना मारहाण :धनगर समाजातील कार्यकर्ते आक्रमक

निजामाविरोधात लढताना शहीद 
झालेल्या सैनिकांना लष्करी मानवंदना

आधुनिक केसरी न्यूज 

धाराशिव : पंच्याहत्तर वर्षांपूर्वी निजामाच्या 
जोखडातून मराठवाड्याला स्वातंत्र्य मिळवून 
देण्यासाठी तुळजापूर शहरातील घाटशीळच्या 
पायथ्याला झालेल्या छोटेखानी युध्दात दोन 
सैनिकांनी वीरगती पत्करली. रझाकारांच्या 
अनन्वीत अत्याचारातून मराठवाड्याला मुक्त 
करण्यासाठी आपल्या जीवाची बाजी लावणार्‍या 
या दोन शहिद सैनिकांचा पंच्याहत्तर वर्षानंतर 
सन्मान केला जात आहे. १३ सप्टेंबर रोजी सैन्य 
दलाचे पथक मानवंदना देवून निजामाच्या 
गोळीबारात शहिद झालेल्या हरियाणातील 

जमादार हरिराजसिंह आणि जमादार मांगेराम यांना 
अभिवादन करणार आहे. पंच्याहत्तर वर्षांपूर्वी ‘तीन 
कॅव्हेलरी रेजिमेंट’च्या दोन जवानांनी आपल्या 
प्राणाचे बलिदान देवून निजामाच्या सैन्याचा 
पराभव केला. तुळजापूर शहरातील छत्रपती 
शिवाजी महाराज यांच्या पुतळ्याच्या पाठीमागे 
या दोन्ही सैनिकांच्या समाधी आजही सुस्थितीत 
आहेत. मात्र त्याबद्दल कोणाला फारशी माहिती 
नव्हती. यशवंतराव चव्हाण महाविद्यालयातील 
इतिहास विभागाचे प्रमुख तथा इतिहास संशोधक 
प्रा. डॉ. सतीश कदम यांनी काळाच्या उदरात 
नजरेआड पडलेली ही शौर्यगाथा पुन्हा एकदा 
सर्वांच्या समोर आणली आहे.

...तर सलाइन काढणार
राज्य सरकारला एखाद्या समाजाची सरसकट जात बदलण्याचा अधिकार नाही.  अन्यथा त्याचे 
गंभीर परिणाम राज्य सरकारला भोगावे लागतील असा इशारा राष्ट्रीय ओबीसी  महासंघाचे अध्यक्ष 
बबनराव तायवाडेंनी दिला आहे. फक्त कुणबी जातीची नोंद करून मराठ्यांना ओबीसीअंतर्गत 
आरक्षण घेता येणार नाही त्यासाठी त्यांना जातवैधता प्रमाणपत्रदेखील लागेल, असा मुद्दा तायवाडे 
यांनी एबीपी माझाशी बोलताना मांडला. जातवैधता प्रमाणपत्र मिळवण्यासाठी 1967 सालाआधीचा 
महसुली किंवा शैक्षणिक जातनोंदीचा पुरावा लागतो. त्याची नोंद वडील, आजोबा किंवा पणजोबा 
यांचा दस्तावेजात असायला हवी, याकडेही तायवाडेंनी लक्ष वेधले आहे.  केवळ सरकार अडचणीत 
असल्याने राज्य सरकारने चुकीचे निर्णय घेऊ नये असे राष्ट्रीय ओबीसी महासंघाचे अध्यक्ष 
बबनराव तायवाडे यांनी सांगितले आहे. मराठा आंदोलकांवर लाठीचार्ज झाला त्यानंतर मराठा 
आरक्षणाची मागणी राजकारणात केंद्रबिंदू बनले. निजाम दरबारात ज्यांच्या नोंदी कुणबी म्हणून 
होत्या. मात्र आता त्याच्या प्रमाणपत्रावर मराठा आहे अशा मराठवाड्यातील मराठा समाजातील 
लोकांना कुणबी म्हणून प्रमाणपत्र द्यावे या मागणीसाठी मनोज जरांगे उपोषणावर बसले आहे. राज्य 
सरकारने त्यांची ही मागणी मान्य केली. मात्र आता मनोज जरांगेनी आपली भूमिका बदलली आणि 
सरसकट मराठा समाजाला कुणबी प्रमाणपत्राची मागणी जरांगे यांनी केली. 

मनोज जरांगे म्हणाले, सरकारसाठी आम्ही 
एक पाऊल मागे आलो. रात्रीच निरोप येणार होता 
मात्र अजून सरकारचा निरोप नाही. आज  आम्ही 
सरकारच्या निरोपाची वाट पाहत आहे. सरकारचा 
निरोप येईपर्यंत नाव जाहीर करणार नाही. तज्ञ, वकील, 
शेतकरी असे 20 आणि 21 लोक शिष्टमंडळात 
असतील. आमच्याकडून देखील चर्चेची दार खुली 

आहे. उद्या दिवसभर पर्यंत मी सरकारची वाट पाहील. 
सरकारसाठीच मी सलाईन घेतलं. उद्या शेवटचा 
दिवस आहे.  यानंतर हे सर्व बंद करणार आहे. सलाईन 
काढणार आणि पाणी देखील सोडणार आहे. मी माझ्या 
निर्णयावर ठाम आहे.  सरकारच्या जीआरमधून 
वंशावळी शब्द वगळून त्याऐवजी सरसकट मराठा 
समाज टाकावा, या मागणीसाठी मनोज जरांगेंचं उपोषण 

सुरूच राहणार आहे. सरकारने कुणबी-मराठा किंवा 
मराठा-कुणबी अशा नोंदी असलेल्या मराठवाड्यातील 
मराठ्यांना कुणबी प्रमाणपत्र देण्याबाबतचा जीआर 
काढला. त्यातील वंशावळी शब्दाला जरांगे यांनी आक्षेप 
घेतला. त्यामुळे मनोज जरांगे यांनी उपोषण सोडावं, 
अशा विनंतीचं पत्रही सरकारकडून देऊनही त्यांनी 
उपोषण सुरूच ठेवण्याचा निर्धार केला. 



निरूपण 

डॉ. चन्द्रहासशास्त्री 
सोनपठेकर

आधुनिक केसरी 

अप्राप्तं मङ्गलं यच्च देहि मे सत्वरं शिवे |
धर्मकामार्थसिद्ध्यर्थं दुर्गां देवीं 

नमाम्यहम् || ८४ || हे शिवे, अप्राप्त असे जे 
मंगल आहे, ते मला सत्वर दे. धर्म, काम, 

अर्थ यांच्या सिद्धीसाठी मी तुला दुर्गा देवीला 
नमन करतो.

रामाला अनन्यभावे शरण जा सदगुरुं चा महिमा
आधुनिक केसरी 

त्या ज्ञानामुळे तेथे अज्ञान फिरकत नसते 
.म्हणून त्या सोबत तेथे इडा पिडा व्याधी वास 

करत नाहीत .असलेले 
देहाचे भोग भोगण्यास 
प्रचंड ताकद मिळत 
असल्याने त्या भोगाचे 
हि कौतुकच वाटत 
असते .जीवनाचा खरा 

उद्देश कळलेला असल्यामुळे लाभ-हानी 
,मान-अपमान,सुख-दु:ख, याची तमा नसते 
,कुठलीही काळजी नसते कारण “भिऊ 
नकोस मी तुझ्या पाठीशी आहे “ अशी 
खणखणीत साद त्याच्या कानात सतत गुंजत 
असल्याने प्रचंड निर्भयता येते .सत्कर्म टाळू 
म्हटले तरी टळत नसतात कारण ती प्रेमळ 
गुरु माउली च सर्व घडवून आणत असते. 
तेथे मी कर्ता हि भावना अजिबात नसते तर 
मी एक माध्यम आहे ते देतील त्या बुद्धीने कर्म 
करत रहाणे असल्यामुळे कुठलीच खंत नसते 
त्या मुळे पूर्ण आरोग्य लाभते व घरात अखंड 
लक्ष्मी मातेचा वास असतो. सकारात्मक 
उर्जेची पातळी प्रचंड असल्यामुळे येणाऱ्यांना 
हि तेथून जावेसे वाटत नसते. 

विनायक दि.पत्की
संपर्क  क्र. ९४२२२४२५१७

तुकाराम गाथा
आधुनिक केसरी 

आडसोनि शुद्ध करीं वो साजणी । सद्धि कां पापिणी नासियेलें ॥ध्रु.॥
सुपीं तों चि पाहें धड उगटिलें । नव्हतां नासिलें जगझोडी ॥२॥

सुपीं तों चि आहे तुज तें आधीन । दळिल्या जेवण जैसें तैसें ॥३॥
सुपीं तों चि संग घेइप धडफुडी । एकसा गधडी नास केला ॥४॥
दळितां आदळे तुज कां न कळे । काय गेले डोळे कान तुझे ॥५॥

सुपीं तों चि वोज न करितां सायास । पडसी सांदीस तुका म्हणे ॥६॥
शुद्ध दळणाचें सुख सांगों काई । मानवित सईबाई तुज ॥१॥

शुद्ध तें वळण लवकरी पावे । डोलवितां निवे अष्टांग तें ॥ध्रु.॥
शुद्ध हें जेवितां तन निवे मन । अल्प त्या इंधन बुडा लागे ॥२॥

शुद्ध त्याचा पाक सुचित चांगला । अविट तयाला नाश नाहीं ॥३॥
तुका म्हणे शुद्ध आवडे सकळां । भ्रतार वेगळा न करी जीवें ॥४॥

उपजोनियां पुढती येऊं । काला खाऊं दहींभात ॥१॥
वैकुंठीं तों ऐसें नाहीं । कवळ कांहीं काल्याचें ॥ध्रु.॥

एकमेकां देऊं मुखीं । सुखीं घालूं हुंबरी ॥२॥
तुका म्हणे वाळवंट । बरवें नीट उत्तम ॥३॥

● पं. महादेवशास्त्री जोशी, पुणे

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

 जवळपास साडेसात लाख खेडी त्यावेळी भारतात होती. या खेड्यांमध्ये केवळ 
शेतीच नव्हे तर शेतीला, शेतकऱ्यांना आणि तेथील लोकांना उपयोगी आणि पूरक 
ठरतील असे व्यवसाय लोक करीत होते. ग्रामीण भागात ज्वारी, बाजरी, डाळी 
आदी सर्व प्रकारचे धान्य तर उत्पन्नच होत होतेच पण त्याशिवाय वस्त्रनिर्मिती, 
धातूची भांडी तयार करणे, मातीची भांडी तयार करणे, लोखंडाची अवजारे, 
शस्त्रे तयार करणे, तेल उद्योग आदी अनेक प्रकारचे उद्योग लोक परंपरेने 
करीत. त्यांच्याजवळ अनुभव आणि परंपरा यातून आलेले समृद्ध ज्ञान होते. 
तुम्ही सोपानकाकांच्या गावात गेला होता. तेथे तुम्ही बारा बलुतेदारांची माहिती 
घेतली की नाही ? तर बाळांनो, तुम्हाला आश्चर्य वाटेल पण जवळपास दोन 
हजार प्रकारच्या वस्तू ग्रामीण भागात निर्माण होत होत्या. ' ' बापरे, खरंच काका 
! म्हणजे त्या काळातील खेडी केवढी गजबजलेली आणि स्वयंपूर्ण असणार ! ' 
पिंकी म्हणाली. ' बरोबर आहे, पिंकी. अगदी तशीच होती आपली प्राचीन खेडी. 
आणि गंमत म्हणून तुम्हाला सांगतो. या गावांमध्ये बाहेरून एकही वस्तू आयात 
होत नव्हती. गावातील लोकांना लागणाऱ्या सगळ्या वस्तूंची निर्मिती गावातच 

होत होती. फक्त एकच वस्तू ते लोक बाहेरून आयात करीत. काही अंदाज 
करता येईल का तुम्हाला ? ' भगवानरावांनी हसत विचारले. पिंकी, राजेश आणि 
चैतन्यने बराच वेळ डोके खाजवले. पण त्यांना काही लक्षात येईना. राजेश 
म्हणाला, ' काका, आम्हाला नाही सांगता येत. तुम्हीच सांगा ना ! 'भगवानराव 
हसत म्हणाले, ' अगदी सोपं आहे. आता मला सांगा की तुमची आई जेवण 
बनवताना त्यात मीठ टाकायचं विसरली, तर काय होईल ? ' ' अहो बाबा, 
मीठ नसेल तर जेवण किती बेचव आणि अळणी लागेल. ' चैतन्य म्हणाला. 
पिंकी म्हणाली, ' काका, आलं लक्षात. बहुधा ते लोक फक्त मीठ आयात 
करत असावेत. अगदी बरोबर. गावात फक्त मीठच बाहेरून येत होत होते. 
कारण मीठ हे समुद्रकिनारीच तयार होऊ शकतं. पण गावाला लागणाऱ्या इतर 
सर्व वस्तू गावातच तयार होत होत्या. केवळ तयारच होत होत्या असं नव्हे तर 
गावाला पुरुनही उरेल एवढं उत्पादन अनेक वस्तूंचं होत होतं, त्यामुळे  ही 
गावं त्यांची निर्यात करत होती. त्यातून खेडी स्वयंपूर्ण झाली होती. गावात 
कोणी बेरोजगार, उपाशी किंवा भिकारी नसायचा. शहरांची संख्या मर्यादित 
होती. त्या शहरांना या गावातूनच जीवनावश्यक वस्तूंचा पुरवठा व्हायचा. 
त्यामुळे ग्रामीण अर्थव्यवस्था आणि शहरी अर्थव्यवस्था असे दोन स्तर होते. 

घराघरात स्वर्वेद, मनामनांत 
स्वर्वेद, जनमनांत स्वर्वेद !
ब्रह्मविद्या के उदय में, भई अविद्या  नाश ।  

 संसृत दुख सहजे गया,  सहजानन्द 
विलास ।।०७।। (स्वर्वेद चतुर्थ मण्डल 

प्रथम अध्याय) ०४/०१/०७  
मूळ भाष्याचा मराठी अनुवाद : 

ब्रह्मविद्या प्रगट झाल्यावर अविद्येचा 
नाश होतो त्यामुळे  आत्मा जन्म-मृत्यू 
रूपी चक्रातून सुटून शुद्ध परमानंदाचा 

उपभोग करतो.

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

आधुनिक केसरी 

प्रपंचात देवाची आवश्यकता आहे हे सांगायला नको. प्रत्येकाने 
आपापल्या परिस्थितीचा अनुभव जर पाहिला, तर खचित् असे 
आढळून येईल, की आपले हे सर्व वैभव केवळ रामाच्या कृपेचेच 
आहे. जो काही पैसाअडका, मानमरातब मिळतो आहे, तो सर्व 
भगवंताच्या कृपेमुळेच आहे हे 
प्रत्येकजण जाणून आहे. म्हणून जे जे 
कर्म आपल्या हातून घडत असते ते 
त्याच्याच सत्तेने होत असते याची खात्री 
बाळगून, कोणत्याही बऱ्यावाईट कर्माचा 
अभिमान धरू नका, किंवा खेदही करू 
नका. गर्व झालाच तर रामाची आठवण 
करा, तो तुमचा अभिमान नष्ट् करील. 
नफ्याच्या वेळी अभिमान उत्पन्न होतो, 
तोट्याच्या वेळी दैव आठवते; म्हणून 
दोन्ही प्रसंगी अभिमान नसावा. माझे 
कर्तेपण मेल्याशिवाय भगवंत प्रसन्न 
होणार नाही. प्रत्येक कर्माचे वेळी त्याचे 
स्मरण करू या. 'राम कर्ता' म्हणेल 
तो सुखी, 'मी कर्ता' म्हणेल तो दुःखी. लहान मुलाप्रमाणे निरभिमान 
असावे. रामालाच सर्व समर्पण करू आणि समाधान मानून घेऊ. 
रामाला शरण जावे आणि मजेने असावे; आनंदाने संसार करावा. 
'तुझ्या नामस्मरणाची गोडी दे' हेच मागावे.प्रत्येक गोष्ट भगवंताच्या 

इच्छेने होत आहे हे समजून, समाधानात रहा. वाईटाबद्दल कंटाळा 
किंवा सुखाबद्दल आसक्ती नको. असे वागल्याने हवे-नकोपण 
नाहीसे होते, आणि अहंपणाला जागाच उरत नाही. तेव्हा आता एक 
करा, रामाला अनन्यभावे शरण जा. 'रामा, तू ठेवशील त्यात आनंद 
मानीन,' अशी त्याच्या चरणी मस्तक ठेवून प्रार्थना करा. तो तुम्हाला 
मदत करायला सदैव तयार आहे. आपण अभिमानामुळे मदतीकरिता 

हातच पुढे करीत नाही, त्याला तो काय 
करणार ? तुम्हाला खरोखर परमेश्वराजवळ 
काय पाहिजे ते मागा, तो तुम्हाला खचित 
देईल. पण जे मागाल ते मात्र हिताचे मागा. 
समर्थ रामदास हे मनोभावे रामाचे दास 
झाले, म्हणून ते 'समर्थ' होऊ शकले. ज्याने 
जगताची आस सोडली आणि रामाची सेवा 
पत्करली, तो जगाचा स्वामी होईल. म्हातारे 
असतील त्यांनी भगवद्‌भजनात आपला वेळ 
घालवावा, आणि तरूण असतील त्यांनी 
भगवत्‌स्मरणात कर्तव्याला चुकू नये, हाच 
समाधानाचा मार्ग आहे; यातच सर्वस्व आहे. 
जो भगवंताच्या प्रेमात निमग्न राहतो, त्याला 
उपदेश करण्याची जरूरी नसते. भगवंताने 

गोपींना उपदेश केल्याचे ऐकिवात नाही. त्या सदैव त्याच्या प्रेमातच 
रंगून गेल्या होत्या. भगवंताचे प्रेम एक त्याच्या नामानेच साधेल. 
म्हणून नेहमी भगवंताच्या नामात राहून आयुष्य घालवा. भगवंत कृपा 
करील हाच माझा आशीर्वाद.

स्वयंपूर्ण ग्रामीण भारत स्वयंपूर्ण ग्रामीण भारत 

सुप्रभात
शनिवार, ९ सप्टेंबर २०२३ २

सिध्दलक्षण
आधुनिक केसरी 

"यत्र हि द्वैतमिव भवति तदितर 
इतर पश्यति---जिघ्रति  श्रृणोति 
-विजानाति || यत्र त्वस्य सर्वम् 
आत्मैबाभूत्त त्केन कं पश्येत्--जिघ्रेत- 
श्रृणुयात-  विजानीयात्-विज्ञानातील 
अरे केन विजानीयात् एतआवद् 
अरे खलु अमृतत्वम् इति|| अर्थ-
-- द्रष्टा व द्रुष्य हे द्वैत होते तोपर्यंत 
ते एकमेकांना पहात होते,द्वैतभावात 
असताना एकमेकांना ओळखत 
देखील होते.पण पराकोटीची साधना 
फलद्रूप झाल्यावर कोण कोणाला 
पहाणार. "देवरूप होऊ सगळे"! 
जो स्वतः स्वतः ला जाणतो 
त्याला जाणणारा आणखी कोण 
आहे?अमरत्वाला पोहचण्यासाठी 
साधकांची साधनाही पराकोटीची 
श्रेष्ठ असायला हवी ना!

सौ. उज्ज्वला धर्माधिकारी 
संपर्क  क्र.  7588235646

आधुनिक केसरी 

दैनंदिन जीवन जगत असताना वर्तमानांत आपण काहीतरी 
शोधत असतो. हा शोध नेमका 
कशाचा असतो ह्याचा अंदाज 
अनेकदा आपल्याला येत नाही. 
खरं तर हा शोध आनंद प्राप्तीचा 
असणं आवश्यक असतं. अर्थात, 
प्रत्येकाची आनंदाची व्याख्या 
जशी निराळी असते, तशीच 
अनुभूती देखील वेगवेगळी असणं 
स्वाभाविक असतं. आपापल्या 
अनुभूती आणि प्रचीतीनुसार 
आपली आनंदाची व्याख्या तयार 

होत असते. आनंद आपल्या अंतरंगात निर्माण होत असतो. आपल्या 
विचार, वर्तन आणि व्यवहारावर तो निर्माण कसा, किती आणि 
कधी होतो; ते अवलंबून असतं. अनेकदा आपल्या अंतर्मनातील 
विचारांमध्ये आपण गुरफटले जात असतो, अगदी न कळत होत

असतं तसं. आपल्या उत्कर्षासाठी, प्रगतीसाठी आवश्यक 
बदल स्वतःच्या विचार, वर्तन आणि व्यवहारामध्ये करत राहणं 
जरुरीचं असतं. कारण योग्य बदल हाच विकासाचा पाया असतो. 
आपल्यातील उणिवा त्याचवेळी दूर होतात ज्यावेळी आपल्याला 
आत्मपरीक्षण करण्याची जाणीव होते. आपण परस्परांतील 
नातेसंबंधात देखील अनेकदा गतकाळातील संवाद, घटना, 
घडामोडी, विचार, वर्तन आणि व्यवहार ह्यांचा सरधोपटपणे संबंध 
वर्तमानातील गोष्टीशी जोडत राहतो. त्यांतील नकारात्मकता ही 
व्यक्तिगत संबंध बिघडायला अथवा काहीवेळा संपुष्टात यायला

कारणीभूत ठरते. झालं गेलं विसरून जावं पुढे पुढे चालावं, 
हे जीवनगाणे गातच राहावं लागतं, हे आपण समजून घेत नाही. 
आपल्या आयुष्यातील अनेक आठवणी आपल्याला नवी उमेद देऊ 
शकतात, नवा विचार देऊ शकतात, अनुभवांतील काही चुकांमुळे 
नवनवीन मार्ग देऊ शकतात, हे निश्चितच खरं आहे. पण म्हणून 
त्यांत आपण कितपत समरस, रममाण व्हायचं ह्याचीही आपल्याला 
जाणीव होण्याची गरज असते.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

आत्मपरीक्षणाच्या बाबतीत 
उदासीनता नसावी

 

आधुनिक केसरी 

समाधी चिंतन | सिध्द व्हावे ||
लोपला रे कैसा | जीवीचा जिव्हाळा ||  
काय कळवळा | वांझ झाला? ||१|| 
पाषाणी काळजा | फुटेना पाझर ||  
लटका जागर | भक्तीवीना ||२|| 

स्वार्थाच्या जगती | भावना बोथट || 
काय कात्थ्याकुट | सुख देतो? ||३|| 
संसारी सुखाला | लागली चाळण || 

शांती समाधान | स्थिरावेना ||४|| 
आता माझ्या मना | साधुनीया मौन || 

समाधी चिंतन | सिध्द व्हावे ||५||
प्रा.ज्ञानेश्वर कुलकर्णी (वतनी) 

संपर्क  क्र. ९४०३०२९१७८

आधुनिक केसरी न्यूज 

मुंबई : भारत जोडो यात्रेच्या वर्षपूर्तीनिमित्त गुरुवारी 
७ सप्टेंबर रोजी राज्यातील सर्व जिल्ह्यांमध्ये काँग्रेस 
पक्षातर्फे पत्रकारपरिषदा, भारत जोडो पद यात्रा 
आणि सभांचे आयोजन करण्यात आले होते. काँग्रेस 
नेत्यांनी राज्यातील सर्व जिल्ह्यांमध्ये पत्रकारिषदा 
घेऊन महागाई वाढवून सर्वसामान्यांची लूट करणा-
या मोदी सरकारची पोलखोल केली व त्यानंतर 
पदयात्रा काढून सभा घेतल्या. काँग्रेस प्रदेशाध्यक्ष 
नाना पटोले यांनी नागपूरमध्ये, विधिमंडळ काँग्रेस 
पक्षाचे नेते बाळासाहेब थोरात यांनी अहमदनगरच्या 
संगमनेर येथे व माजी मुख्यमंत्री, काँग्रेस वर्किंग 
कमिटीचे सदस्य अशोक चव्हाण यांनी नांदेड येथे 
विरोधी पक्ष नेते विजय वडेट्टीवार यांनी अकोला येथे 
पत्रकार परिषदा घेऊन पदयात्रा काढून सभा घेतल्या. 
प्रदेशाध्यक्ष नाना पटोले यांच्या नेतृत्वाखाली 
नागपुरमध्ये देवडिया भवनपासून पदयात्रा काढण्यात 
आली.या पदयात्रेत, माजी केंद्रीय मंत्री विलास 
मुत्तेमवार, माजी मंत्री सतिश चतुर्वेदी, माजी मंत्री 
सुनिल केदार, शहर अध्यक्ष आमदार विकास ठाकरे, 
आ. अभिजित वंजारी, जिल्हाध्यक्ष राजेंद्र मुळक, 
सोशल मीडियचे विशाल मुत्तेवार, मुख्य प्रवक्ते 

अतुल लोंढे, प्रदेश व्यापारी सेलचे अध्यक्ष अतुल 
कोचेटा आणि रोमन पैगवार यांच्यासह पदाधिकारी 
व कार्यकर्ते मोठ्या संख्येने सहभागी झाले होते. 
यावेळी बोलताना पटोले म्हणाले की, दोन खासदार 
असलेला भाजपा आज बहुमताने केंद्रातील सत्तेत 
आला आणि देशाचे संविधान, लोकशाही संपवायचे 
काम करू लागला आहे. देशात विद्वेष पसरवला 
जात असताना राहुल गांधी यांनी भारत जोडो यात्रा 
काढून देशातील वातावरण बदलले. पदयात्रेदरम्यान 
सर्व जाती धर्मांच्या लोकांना राहुल गांधी यांनी जवळ 
केले व त्यातून मोठे राजकीय परिवर्तन निर्माण 
केले. आपली लढाई देशाची लोकशाही व संविधान 
वाचवण्याची आहे त्यासाठी भारत जोडो यात्रेच्या 
निमित्ताने जनसंवाद यात्रा काढून संवाद साधला जात 
आहे.  
संगमनेरमध्ये विधिमंडळ काँग्रेस पक्ष नेते बाळासाहेब 
थोरात यांच्या नेतृत्वाखाली पदयात्रा काढण्यात 
आली. संगमनेर नगरपालिका ते नवीन नगर रोड 
अशी विराट पदयात्रा काढण्यात आली व त्यानंतर 
विराट सभा पार पडली. यावेळी नगराध्यक्ष दुर्गाताई 
तांबे,  प्रदेश काँग्रेसचे उपाध्यक्ष राजाराम पानगव्हाणे, 
महिला काँग्रेसच्या सचिव उत्कर्षाताई रुपवते, 
ॲड. माधवराव कानवडे आदींसह अहमदनगर 

जिल्हा काँग्रेसच्या सर्व सेलचे पदाधिकारी युवक, 
महिला, नागरिक मोठ्या संख्येने उपस्थित होते. 
यावेळी बोलताना थोरात म्हणाले की, संविधान व 
लोकशाही टिकवण्यासाठी खासदार राहुल गांधी 
यांनी कन्याकुमारी ते काश्मीर ४ हजार किलोमीटरची 

पदयात्रा केली. ही पदयात्रा देशाच्या राजकारणाला 
व भविष्याला दिशा देणारी ठरली. या पदयात्रेनंतर 
देशातील व राज्यातील वातावरण बदलेले आहे. 
जाती व धर्माच्या नावावर राजकारण करणाऱ्या 
भाजपाची मोजक्या राज्यांमध्ये सत्ता राहिली आहे. 

देशापुढे अनेक प्रश्न आहेत मात्र सरकार मूळ 
प्रश्नांवर भर देण्याऐवजी जनतेचे लक्ष इतरत्र 
विचलित करत आहे. ईडी व सीबीआय सारख्या 
संस्थांचा गैरवापर केला जात आहे. पण आता 
वातावरण बदलेले आहे. आगामी काळात देशात व 
राज्यात परिवर्तन होणार आहे. काँग्रेसचा समतेचा 
विचार घरोघरी पोहोचवण्यासाठी कार्यकर्त्यांनी 
जनसंवाद यात्रेच्या माध्यमातून अधिक प्रभावीपणे 
काम करा.  
माजी मुख्यमंत्री व काँग्रेस कार्यसमितीचे सदस्य 
अशोक चव्हाण यांच्या नेतृत्वाखाली नांदेड जिल्हा 
काँग्रेस कमिटी व शहर काँग्रेस कमिटीच्या वतीने 
आय.टी.आय ते कुसुम सभागृह पर्यंत पदयात्रा 
काढण्यात आली. यावेळी काँग्रेसचे जेष्ठ नेते माजी 
खा. भास्करराव पाटील खतगांवकर, काँग्रेसचे प्रदेश 
उपाध्यक्ष माजी आ. अमरनाथ राजूरकर, माजी मंत्री 
डी. पी. सावंत, आ. जितेश अंतापूरकर, माजी आ. 
हणमंत पाटील बेटमोगरेकर, माजी आ. ओमप्रकाश 
पोकर्णा, जिल्हाध्यक्ष गोविंदराव शिंदे नागेलीकर, 
कृषी उत्पन्न बाजार समितीचे सभापती संजय 
देशमुख लहानकर, भारत यात्री श्रावण रॅपनवाड, 
प्रवक्ते संतोष पांडागळे, मुन्तजिब आदींची उपस्थिती 
होती. 

भारत जोडोच्या वर्षपूर्तीनिमित्त काँग्रेसच्या विराट पदयात्रा
राहुल गांधींची लढाई देश, लोकशाही व संविधान वाचवण्यासाठी : नाना पटोले 

आधुनिक केसरी न्यूज 

पैठण : येथील स्व . दिगंबरराव कावसानकर 
क्रीडा मैदानाशेजारील लॉज , परमिटरूम 
मंगल कार्यालय यास तहसील कार्यालयातील 
कर्मचारी, अधिकारी यांच्या सोबत संगनमत 
करून बोगस कागदपत्रे बनवून , महाराष्ट्र 
शासनाच्या क्रीडा मैदानासाठी आरक्षित जागेतून 
अतिक्रमण करून अनधिकृत रस्ता करीता 
दिलेला फेर तात्काळ रद्द करून , सदरील 
प्रकारात सामील असणाऱ्या सर्व तालुका क्रीडा 
अधिकारी कार्यालय , तहसील कार्यालय व 
तलाठी , मंडळ अधिकारी आणि हयांना रस्ता 
बनविण्यासाठी सहकार्य करणारे ठेकेदार 
यांचावर तात्काळ गुन्हे दाखल करण्यात यावे 
अन्यथा दिनांक १५ सप्टेंबर २०२३ रोजी 
पासून शासकीय वेळेत आमरण उपोषण करणे 
बाबत अर्जदार विजय रामलाल सुते, सह 
अजय परळकर,कपील कावसानकर,सचिन 

कावसानकर,प्रविण कावसानकर, अभिजित 
निंबाळकर, निसार बागवान, विजय गव्हाणे, 
अक्षय ससाणे, श्रीकांत वाघमारे, शिवनाथ शिंदे, 
प्रणव शिंदे, अमित चोरमारे, सुधाकर सुलताने, 
अक्षय वैकुंठे यांनी दिला आहे.  खेळासाठी 
पैठण येथे सिटी सर्व्हे नंबर २४० मध्ये 2 हेक्टर 
०२ आर जागा क्रीडांगण साठी आरक्षित केली 
आहे . या जागेवर शासनाच्या धोरणानुसार या 
मैदानात कोणताही बदल कण्याचा अधिकार 
फक्त महारष्ट्र शासन राज्य स्तरावर आहे . परंतु 
शेजारी असणाऱ्या  अजिंक्य मंगल कार्यालय , 

यांनी तहसील तसेच तलाठी मंडळ अधिकारी 
यांना हाताशी धरून संगनमत करून बोगस 
कागदपत्रांना खरे भासवून क्रीडांगणं च्या 
जागेमधून ९ मीटर इतका मोठा शेती साठी 
वहिवाट म्हणून रस्ता चा बोगस आदेश बनवून 
नोंद करून घेतली असल्याचे जिल्हाधिकारी 
यांना दिलेल्या लेखी निवेदनात म्हटले असुन

 गाढेश्वर मंदिराच्या बाजूने अधिकृत 
वहिवाट असतांना देखील जाणीवपूर्वक 
खेळायच्या मैदानातून जाण्या येण्यासाठी जागा 
असल्याचे दर्शविले आहे . असे असतानाही 

तलाठी व तहसीलदार यांना राज्य शासनाच्या 
पूर्व परवानगीच्या शिवाय आरक्षित जागेतून 
रस्ता देता येणार नाही.  प्रभारी तहसीलदार 
यांच्या सहीने हा आदेश बनविल्याचे क्रीडा प्रेमी 
अरोप करत असुन कावसानकर स्टेडियम मधून  
सदरील ठिकाणी शेती साठी रस्ता म्हणून ९ 
मीटरचा भला मोठा रस्ता कसा काय दिला ?

याबाबत   मुख्यमंत्री साहेब , उपमुख्यमंत्री 
साहेब,  महसूलमंत्री साहेब ,  क्रीडामंत्री साहेब, 
पालकमंत्री साहेब , औरंगाबाद,  विभागीय 
आयुक्त साहेब , औरंगाबाद  तहसीलदार 
साहेब, पैठण जिल्हा क्रीडाधिकारी साहेब , 
औरंगाबाद, मा . ग्रामीण पोलीस अधीक्षक , 
औरंगाबाद पोलीस निरीक्षक साहेब , पैठण 
यांना कळवण्यात आले आहे. परंतु आता या 
कावसानकर स्टेडियमवर होत असलेल्या 
अतिक्रमीत रस्त्या विषयी खेळाडूना न्याय 
मिळेल का हिच चर्चा पैठणमधे जोरात चालु 
आहे.

कावसानकर स्टेडियमच्या जागेतून रस्ता दिला कसा?

पीकविमा, भरपाईसाठी 
ठाकरेंचा सरकारवर 

हल्लाबोल
आधुनिक केसरी न्यूज 

अहमदनगर : राज्याचे माजी मुख्यमंत्री आणि ठाकरे गटाचे प्रमुख 
उद्धव ठाकरे सध्या अहमदनगर जिल्ह्याच्या दौऱ्यावर आहेत. 
पावसाने ओढ दिल्याने शेतकऱ्यांचे अतोनात नुकसान झाले आहे. 
या नुकसानीची पाहणी करण्याकरता आणि शेतकऱ्यांना दिलासा 
देण्याकरता उद्धव ठाकरेंनी अहमदनगर दौरा केला. त्यानंतर त्यांनी 
सरकारवर टीकास्र सोडलं आहे.

उद्धव ठाकरे म्हणाले की, “एकूणच महाराष्ट्र दुष्काळाच्या 
उंबरठ्यावर आहे. आता पाऊस लागला तरी तो किती बरसेल, तो 
बरसल्यानंतर पिण्याचा पाण्याचा प्रश्न सुटेल, गुरांच्या चाऱ्याचा प्रश्न 
सुटू शकेल. पण दुबार पेरणी केलेल्या शेतकऱ्यांची पिके सुकून गेली 
आहेत. जी पिके करपून गेली आहेत, सुकून गेलेल्या पळसामध्ये 
दाणे भरले जाणार नाहीयत. संतापजनक गोष्ट आहे की, गेल्यावर्षी 
अतिवृष्टी झाली होती त्याची नुकसनाभरपाई अद्यापही मिळालेली 
नाही. आता नुकसानीचे पंचनामे कधी होतील, ही नुकसान भरपाई 
कधी मिळेल, १ रुपयाच्या पीकविम्याचे पंचनामे कधी होणार, 
पैसे कधी मिळणार, कर्ज कसं फिटणार. आपण पाहतो की दर 
वेळेला काहीतरी होतं, तेव्हा अस्मानी नाहीतर सरकारची सुल्तानी 
शेतकऱ्यावर कोसळते. मधल्या काळात कांद्याने शेतकऱ्याला 
रडवलं. आता बोगस बियाणांचा फटका पडला आहे, पीक हाताशी 
येईल असं वाटत असताना वरुणाजाने पाठ फिरवली. आता तरी तो 
बरसत असला तरी जे नुकसान झालंय ते सरकारने तत्काळ दिलंच 
पाहिजे. काल मी असं ऐकलं की वीमा कंपन्यांना २५ टक्के रक्कम 
देता येतेय का ते पाहा, असं सरकारने सांगितलं आहे. पण २५ टक्के 
कुठून काढलंत आपण. १०० टक्के नुकसान झाल्याचं दिसतंय, 
तिथे पंचनामे कधी करणार? पाऊस लागला तर सरकार म्हणेल की 
पाऊसच पाऊस चहुकडे. अशा परिस्थितीत सरकार आपल्या दारी 
आणि दुष्काळ उरावरी अशी परिस्थिती आहे. हे तिडमागडं सरकार 
आहे. तीन तिघाडा काम बिघाडा सरकार आहे. कार्यक्रम, जाहिराती 
जोरात करतंय. जाहिरांतीवर पैसे खर्च करण्यापेक्षा शेतकऱ्यांच्या 
हक्काचे पैसे दिले तर बरं होईल”, अशी टीकाही त्यांनी केली.

संपादकीय
शनिवार, ९ सप्टेंबर २०२३ ४

पाहुण्यांचे आगमन
आधुनिक केसरी 

शनिवार-रविवारी ‘जी-२०’ गटातील 
राष्ट्रप्रमुखांच्या शिखर परिषदेसाठी राजधानी सज्ज 
झाली आहे. परिषदेसाठी परदेशी नेत्यांचे आगमन 
आज, शुक्रवारपासून सुरू होईल. ३० पेक्षा जास्त 
देशांचे राष्ट्रप्रमुख, अन्य अभ्यागतांसह परदेशातून 
येणारे असंख्य अधिकारी, नागरिकांच्या 
स्वागतासाठी राजधानी दिल्ली सजली आहे. प्रगती 
मैदानावर नव्याने बांधलेल्या ‘भारत मंडपम’ या 
आंतरराष्ट्रीय संमेलन आणि प्रदर्शन कें द्रामध्ये 
होणाऱ्या या परिषदेच्या तयारीचा पंतप्रधान 
नरेंद्र मोदी यांनी गरुुवारी कें द्रीय मंत्रिमंडळाच्या 
बैठकीमध्ये आढावा घेतला. वर्षभर ‘जी-२०’चे 
अध्यक्षपद भूषवल्यानंतर या शिखर परिषदेचे 
यजमानपद हा भारतासाठी ऐतिहासिक क्षण 
असल्याचे पंतप्रधानांनी यावेळी नमूद केले. या 
परिषदेसाठी ३० पेक्षा जास्त राष्ट्रप्रमुख, युरोपियन 
महासंघाचे वरिष्ठ अधिकारी, आमंत्रित-अतिथी 
देश तसेच, १४ आंतरराष्ट्रीय संस्थांचे प्रमुख 
उपस्थित राहणार आहेत. यामध्ये अमेरिकेचे 
अध्यक्ष जो बायडेन, ब्रिटनचे पंतप्रधान ऋषी 
सुनक, फ्रान्सचे अध्यक्ष इमॅन्युअल मॅक्राँ, जर्मनीचे 
चान्सलर ओलाफ शोल्झ, कॅनडाचे पंतप्रधान 
जस्टिन ट्रूडो, जपानचे पंतप्रधान फुमियो किशिदा, 
ऑस्ट्रेलि याचे पंतप्रधान अन्थनी अल्बनीज 
यांच्यासह ‘जी-२०’ समूहातील राष्ट्रप्रमुखांचे 
‘भारत मंडपम’ येथे पंतप्रधान नरेंद्र मोदी हे स्वागत 
करणार आहेत. चीनचे अध्यक्ष क्षी जिनपिगं 
व रशियाचे अध्यक्ष व्लादिमीर पुतिन हे मात्र 
परिषदेला उपस्थित राहणार नाहीत. परिषदेमध्ये 
अर्थव्यवस्था, पर्यावरण आणि शाश्वत विकास 
अशा महत्त्वाच्या जागतिक विषयांवर चर्चा होऊन 
काही ठोस निर्णय होण्याची अपेक्षा आहे. शिखर 
परिषदेच्या पार्श्वभूमीवर पंतप्रधान मोदी आज, 
शुक्रवारी अमेरिकेचे अध्यक्ष जो बायडेन, फ्रान्सचे 
अध्यक्ष इमॅन्युअल मॅक्राँ आणि संयुक्त अरब 
अमिरातींचे अध्यक्ष मोहम्मद बिन झायेद यांच्याशी 
द्विपक्षीय चर्चा करतील. मोदी-बायडेन यांच्यातील 
चर्चा प्रामुख्याने आर्थिक सहकार्य, हवामान बदल 
आणि युक्रेन -रशियाचे युद्ध या विषयांवर होणार 
असल्याचे समजते.

आधुनिक केसरी 

शिवभोळा चक्रवती, त्याचे पाय माझ ेचित्ती वाचे वदता शिवनाम, तया न बाधी क्रोध काम शिवशंकराला भोळा म्हटलेले आह ेयासाठी की 
प्रामाणिक भक्ती करणार्‍या आणि भोळा भाबड्या भाविकांवर त्याची प्रसन्नता असत.े पण त्याने तिसरा डोळा उघडला तर मग प्रसंगी भस्म होवु 
शकत.े शिवशक्ती याचा अर्थ जीवाशिवाचं मिलन ज्याला अध्यात्मात श्रीकृष्णाने गोकुळात केलेला काला असं देखील म्हणु शकतो. राजकिय 

क्षेत्रात काम करणारी एक महिला जेव्हा श्रावण पवित्र मासात भक्तीची परिक्रमा शोधत बारा ज्योतिर्लिंग तथा आदिशक्तीच्या दर्शनासाठी 
निघत.े त्यावेळी भेटीत मिळणारा लोकांचा प्रतिसाद सर्वसामान्य जनतचें प्रेम एवढचे नव्हे तर शिवनाम वाचेवर घेत अध्यात्मिक प्रेरणा आणि 

ताकद मिळवताना वाढणारे मनोबल हचे खरं पकंजाताई मुंडेंच्या भक्तीचं प्रदर्शन म्हणावे लागले.

पंकजाताईंच्या विराट प्रेमाचे सात्विक दर्शन

     

योग्य सल्लागार मिळणं म्हणजे महद्‌भाग्य
आधुनिक केसरी 

जीवनाची दिशा आणि दशा ही सल्लागारावर अंवलबुन असत.े आपला सल्लागार कसा आह ेत्यानुसार त्या वेळी त्या कालखंडात आपलं जीवन ठरत असत.ंप्रत्येकाला आयुष्यात श्रीकृष्ण मिळेलच असं 
नाही बहुतांश वेळा  जीवनात आपल्याला अयोग्य सल्लागार देखिल मिळु शको. जीवनात जसा सल्लागार तसं जीवन ह ेसुत्र निश्चित असत.ं जीवनातील एक क्षण होत्याच नव्हत करत असतो. सुख, दःुख 

चांगला वाईट कालावधी, चांगली वाईट वेळ ह ेसगळं नैसर्गिक आह.े 

 अध्यात्मिक परिक्रमेचा चौथा दिवस 
घृष्णेश्वर, त्र्यंबकेश्वर, वनीदेवता,भीमाशंकर, 
जेजुरीचा खंडोबा दर्शनावळी घेताना 
ठिकठिकाणी होणारी गर्दी लोकांचं प्रेम पाहुन 
स्वत:ला आश्रु आवरता येईनात. यासाठी 
की मी कुणीच कुठे नाही. तरीही लोकांचं 
प्रेम एवढं का?त्यातुन आत्मस्वरूपाची 
ओळख पण हे शक्ती प्रदर्शन नव्हे तर एका 
राजकिय नेतृत्वाच्या अध्यात्मिक भक्तीचं 
आणि लोकांच्या विराट दर्शनाचं प्रेम नक्कीच 
म्हणावे लागेल.  
पंकजाताईच्या परिक्रमेला प्रत्येक जिल्ह्यात 
मिळणारा प्रतिसाद, ठिकठिकाणी होणारं 
स्वागत त्यातुन आनंदाचा फुलत असलेला 
बहर पाहिल्यानंतर बीड जिल्ह्याच्या लेकीची 
ताकद ज्याचं मुर्त स्वरूप आम्ही पहातो. 
त्याचा आनंद उत्साह बीड जिल्ह्यातील 
सर्वसामान्य जनता आणि कार्यकर्त्याला 
निश्चितच अगदी मनातून झालेला दिसुन 
येतो.पंकजाताई यांनी दोन महिने राजकिय 
विश्रांती घेतली. एक लक्षात घेतलं पाहिजे की 
सद्याच्या परिस्थितीत त्या कुठल्याही राजकिय 
संवैधानिक पदावर नाहीत. भाजपाच्या राष्ट्रीय 
उपाध्यक्षा यापेक्षा दुसरं त्यांच्याकडे काही 
नाही. पण नेतृत्वाच्या मागे समाजातील 
लोकांची ताकद आणि मानस हे प्रबळता मोठी 
असेल तर मग एखाद्या राजकारणी नेतृत्वाला 
पद असो अथवा नसो, स्व.गोपीनाथराव 
मुंडे यांचा राजकिय इतिहास पाहिला तर 
पाच वर्षाची सत्ता सोडली तर आयुष्य 
त्यांचं विरोधी पक्षात आणि संघर्षात गेलं 
पण या नेतृत्वावर समाजातील अठरापगड 
जातीधर्माच्या लोकांचा प्रचंड विश्वास आणि 
पाठिंबा होता. त्यामुळे सत्तेत नसुनही एखाद्या 
मुख्यमंत्र्यापेक्षाही रूबाब मोठा असायचा. 
त्याच काळाची पुनरावृत्ती पंकजाताईच्या 
नेतृत्वात वर्तमान स्थितीत दिसुन येते. 
विश्रांतीकाळानंतर श्रावण महिना त्यात 
शिवभक्ती हे हिंदु भारतीय संस्कृतीचं रूढी 
परंपरेनुसार चालत आलेला भक्तीचा महिमाच 
श्रावण मासी हर्ष उल्लासी अशा प्रकारचा. 
पंकजाताईनं रजा घेवु नये, घेतली तर तो 
दोन महिन्याचा कार्यकाळ कार्यकर्त्यांसाठी 
कठीण ठरला. पण स्वस्थ बसणार त्या 
पंकजाताई कुठल्या? मग भेटीचे निमित्त 
काय असावं? लाखावर येणारे फोन आणि 
मायेला लागलेली कार्यकर्त्याच्या जीवाची 

ओढ योजना करत बारा ज्योतीर्लिंगापैकी 
काहीचं दर्शन आणि आदिशक्ती असलेल्या 
शक्तीपिठाचं आशिर्वाद शिवाय प्रेम करणार्‍या 
जनतेची थेट भेट, माहुरच्या शक्तीपिठाचा 
आशिर्वाद घेवुन आल्यानंतर 04 सप्टेंबर रोजी 
त्यांनी संभाजीनगरात संत भगवानबाबाचा 
आशिर्वाद घेवुन घृष्णेश्वर मंदिरात शिवशक्ती 
परिक्रमेला सुरूवात केली. आज यात्रेचा 
चौथा दिवस नाशिक, त्र्यंबकेश्वर, जेजुरी, 
वणी, कोपरगाव, शिंगोटे फाटा, पुणे, 
सासवड, जेजुरी मार्गे कोल्हापूरच्या लक्ष्मीचा 
आशिर्वाद पण या निमित्ताने प्रत्येक ठिकाणी 
त्यांचं होणारं प्रचंड स्वागत वाजतगाजत 
आनंदोत्सव जेसीबी मशिनरीतुन फुलांची 

पुष्पवृष्टी यातुन त्यांच्या विराट शक्तीचे दर्शन 
देखील पहायला मिळु लागलं. अलीकडे 
पदावर असलेल्या लोकप्रतिनिधीचं जेसीबीतुन 
पुष्पवृष्टी केल्याची आपण पहातो. पण 
जे पदावर नाहीत त्यांना एकही गुलाबाचं 
फुल द्यायला कुणी पुढे येत नाही. पण 
पंकजाताईच्या बाबतीत कुठल्याही पदावर 
नसताना केवळ समाजातील सर्वसामान्य 
र्‍हदयावर नेतृत्व असल्याने पदापेक्षा 
नेतृत्वाला मिळत असलेली किंमत कशी 
असते याचे उत्तम उदाहरण म्हणजे यात्रा 
परिक्रमाला मिळणारा प्रतिसाद. एक गोष्ट 
खरी आहे की पंकजाताईनं आपली परिक्रमा 
अराजकिय ठेवली. त्यामुळे कुठलंही 
राजकिय भाष्य त्या करत नाहीत. शिवाची 
भक्ती आणि लोकांचं प्रेम त्यालाच कदाचित 
जीवशिवाचं मिलन ज्यातुन उत्पन्न होणारी 

ऊर्जा म्हणजेच पंकजाताई हे समीकरण सद्या 
महाराष्ट्र पहाताना दिसतो. माध्यमाने देखील 
त्यांच्या परिक्रमा यात्रेची जोरात दखल घेतली 
असुन अनेक ठिकाणी सर्व क्षेत्रातुन त्यांचं 
स्वागत होताना दिसतं. अनेकांना पंकजाताईचं 
शक्तीप्रदर्शन वाटत असलं तरी हे त्यांच्यावर 
प्रेम करणार्‍या भक्तीचं प्रदर्शन म्हणावे 
लागेल. लोकांचं प्रेम किती असावं?याची 
कल्पना करू शकत नाहीत. कारण त्यांच्या 
स्वागतासाठी, त्यांना पहाण्यासाठी, किंवा 
त्यांना ऐकण्यासाठी ठिकठिकाणी अठरापगड 
जातीधर्माचे एवढेच नव्हे तर वंचित, उपेक्षित, 
शेतकरी, कष्टकरी विशेषत: तरूण वर्ग 
आणि माता-माऊल्या मोठ्या प्रमाणावर गर्दी 

खेचताना दिसतात. राजकारणात सत्ता असो 
अथवा नसो जनतेच्या मनात जेव्हा नेतृत्व 
असते त्यांच्या र्‍हदयावरील सत्ता कुणीच 
काढु शकत नाही. हे पंकजाताईच्या एकुणच 
यात्रेतुन मिळणार्‍या प्रतिसादातुन दिसते. 
तब्बल दहा दिवसाचा त्यांचा हा प्रवास आहे. 
पंढरीचा पांडूरंग, अक्कलकोटचा स्वामी 
समर्थ, गाणगापुरचा दत्तात्रय, तुळजापुरची 
आदिशक्ती माया नंतर बीड जिल्ह्यात 
पदार्पणातच संत भगवानबाबा आणि आपल्या 
जन्मभुमीत येताच प्रभु नाथाचा आशिर्वाद 
आणि गोपीनाथगडावर नतमस्तक एकुणच 
अकरा दिवसाची शिव परिक्रमा त्याचा प्रवास 
असा आहे. यात्रेला मिळणारा प्रतिसाद पाहुन 
राजकिय वर्तुळातल्या अनेकांच्या भुवया 
उंचावणे साहजिकच. पण बीड जिल्ह्याची 
लेक कशा प्रकारे जिची लोकप्रियता 

महाराष्ट्रात सर्वदुर पसरलेली लोक पहातात 
तेव्हा खरा आनंद आपल्या जिल्ह्यातील 
तमाम कार्यकर्ता आणि सामान्य जनतेला 
झालेला दिसतो. संभाजीनगरातून परिक्रमेला 
सुरूवात करताना ताईसाहेबांना आशिर्वाद 
देण्यासाठी बीड जिल्ह्यातून प्रेम करणारे 
अनेक शिलेदार त्या ठिकाणी पोहोचले होते. 
वेरूळच्या घृष्णेश्वरापर्यंत देखील अनेकजण 
जावुन आले. एवढेच नव्हे तर जिथे शक्य 
तिथे बीड जिल्ह्यातील प्रमुख कार्यकर्ते यात्रेत 
सहभागी होवुन ताईंच्या अध्यात्मिक शक्तीला 
खारीचा वाटा उचलताना दिसतात. अर्थात 
कोण आलं?कोण नाही आलं? या राजकिय 
भानगडीत पडण्यापेक्षा जे आले ते त्यांनीही 

पाहिले. पण राजकिय वजाबाकी पंकजाताईनं 
कधीच केली नाही. हा त्यांचा मुळ स्वभाव 
नाही. लोक माझ्यावर प्रेम का करतात? हा 
साक्षात्कार झाल्यानंतर त्या प्रेमाच्या आश्रुला 
डोळ्यातुन वाट मोकळी करून देतात. म्हणुन 
नांदुर शिंगोटे परिसरात जेसीबी  सारख्या 
मशिनरीतुन फुलांची पुष्पवृष्टी झाली. प्रेमाने 
लोक आतुर एवढे का झाले? हे पाहुन त्यांना 
आश्रुसुद्धा आवरता आले नाहीत. सुरूवातीला 
उल्लेख केल्याप्रमाणे भोळ्या शंकराच्या 
चरणावर माथा टेकवीत निघालेल्या महिला 
नेतृत्वाचं विराट रूप कदाचित शंकराने तिसरा 
डोळा उघडावा असंच म्हणावे लागेल. ही 
अध्यात्म ताकद मिळवण्यासाठी वर्तमान 
राजकिय व्यवस्थेत एखादी महिला पुढे येते 
हा आदर्श देखील इतरांनी घेण्यासारखाच 
होय. 

ते विहीत कालावधीत येणार आणि जाणार परंतु 
वेळ वाईट असली, संकटांची असली व सल्लागार 
योग्य असेल तर आपण उभा राहणार या मध्ये 
शंका नाही पण उलट सल्लागार चुकीचा लाभला 
तर वाईट वेळेत माणूस संपण्याच्या दिशेने प्रवास 
करतो.या उलटं चांगली वेळ असली आणि 
सल्लागार चुकीचा लाभला तर तो चांगल्या वेळेला 
सुद्धा आपला प्रवास संपवण्याच्या दिशेने घेऊन 
जाते उलट चांगल्या वेळेत योग्य सल्लागार 
लाभला तर आपण जिथे आहेत त्या पेक्षा हि  
यशोशिखरावर जातो .पण जर का यशोशिखरावर 
असणारा जमिनीवर आला कि सल्लागार चुकीचा 
लाभला आहे हे निश्चित.काही क्षणात अति उच्च 
शिखरावर असणारा व्यक्ती  रस्त्यावर आणण्याचा 
महान कार्य फक्त अयोग्य सल्लागार च करू 
शकतो.तसेच सर्वसाधारण व्यक्तिला अति उच्च 
शिखरावर पोहचविण्यासाठी सुद्धा योग्य सल्लागार 

खुप मोठी भुमिका आदा करतो .एकंदरीत जसा 
आपला सल्लागार आहे तसंच आपलं आयुष्य 
आणि भविष्या घडत मग ते उज्ज्वल असो कि 
खडतर असो . सल्लागार हाच किंगमेकर असतो 
.अगदी पुरातन काळापासून अस्तित्वात असलेल्या 
मानवी व्यवस्थेचं आपण बारकाईने निरीक्षण केले 
तर एक गोष्ट आपल्या लक्षात येते .ती म्हणजे 
राजा असो ,कि महाराजा असो ऋषी असो कि 
मुनी असो किंवा  सर्वसाधारण मानव सल्लागार 
हि  युगा युगाची परंपरा आहे. आपलं व्यवस्थित 
समाधानी जीवन एका सल्याने बिघडु शकत आणि 
बिघडलेल जीवन एका सल्याने व्यवस्थित होऊ 
शकत एकंदरीत सल्ला आणि सल्लागार कसे 
यावरच सगळं अवलंबून असतं.थोडक्यात आपल्या 
जीवनाच्या गाडीचा चालक म्हणजे च सल्लागार  
आणि चालक जर सुयोग्य सुसंस्कृत, प्रभावी , 
निपुण, सर्व गुणसंपन्न, चाणक्य, यथा योग्य असेल 

तर कसल्याही उचित अनुचित परस्थिती वर आपण 
मात करून शकतो . म्हणून जीवनातील सल्लागार 
खुप महत्वपूर्ण आहे. 
श्री कृष्णा सारखा सल्लागार मिळाला म्हणून 
तर नगण्य अशा संख्या बळावर सुद्धा पांडव 
विशालकाय संकाटावर मात करत करत यशस्वी 
झाले . जीवनाच्या वाटेवर चालत असताना आपला 
प्रवास किती खडतर किंवा सुखकर आहे याच 
मुल्यमापन आपला सल्लागार सुयोग्य आहे अयोग्य 
आहे  यावरच अवलंबून असतं .म्हणून योग्य 
सल्लागार हा परम भाग्यने मिळते .जीवन मध्ये 
जर आपल्याला  कुठल्याही क्षेत्रात जसं कला, 
क्रीडा ,संस्कृती, खेळ ,साहित्य ,उद्योग, रोजगार, 
स्वयंरोजगार, अध्यात्म ,समाजकारण, राजकारण, 
व्यवसाय, नोकरी तसेच सामाजिक जीवन  या 
सर्व क्षेत्रात आपल्यला झेप घेयची असेल आणि 
आपण साधारण व्यक्ती असो कि सेलिब्रिटी असो 

याठिकाणी पोहचण्यासाठी  सल्लागार हा आवश्यक 
असतोच . अपवादात्मक परिस्थितीत काही लोक 
स्वकर्तुत्वाने पुढे आलेले असतात त्यांना सल्लागार 
यांची आवश्यकता जाणवतं नाही मात्र असे लोक 
नाममात्र असतात बहुतांश लोकांना सल्लागार 
हा आवश्यक असतोच काही मोजक्या लोकांच्या  
अपवाद वगळला तर प्रत्येकाला आपल्यला 
जीवनात मार्गक्रमण करत असताना सल्लागार 
आवश्यक असतोच पण तो सल्लागार जर योग्य 
लाभला तर निश्चितच आपण कुठेही अडचणीत 
येणार नाही,संकटात , सापडणार नाही किंवा 
कुठल्याही संकटातुन योग्य मार्ग काढत आपण 
योग्य ठिकाणी पोहचु शकतो .तर सल्लागार 
चुकीचा मिळाला तर मग मात्र आपल्या  जीवनात 
होत्याच नव्हत  झाल्याशिवाय राहणार नाही.विषय 
लहान असो कि मोठा समस्या गंभीर असो कि 
सर्वसाधारण अंत्यत कमी लोक स्व विवेकावरून 

निर्णय घेतात . परंतु बाहुतांश लोकांना निर्णय 
घेण्यासाठी सल्लागाराची आवश्यकता असते.आता 
सल्लागार म्हटलं कि जीवनात एखाद्या सल्लागार 
ठिक आहे. आवश्यक आहे पण कित्येक लोकांचे 
एकापेक्षा जास्त अनेक सल्लागार असतात आता 
आपण ज्यांना सल्लागार म्हणून विश्वासाने निवडले 
आहे. त्यांच्या ज्ञानावर ,विवेकावर,संयमावर , 
दुरदृष्टी वर आपलं यश अपयश ,मान सन्मान 
,ताण तणाव, प्रगती, अधोगती, किर्ती, अपकिर्ती, 
ह्या सगळ्या गोष्टी अवलंबून असतात.तदनंतर 
आपला सल्लागार हा निस्वार्थी आहे कि मतलबी 
संधी साधु आहे प्रमाणिक आहे कि अ प्रमाणिक 
आहे हे खुप आणि अंत्यंत महत्वाचे आहे . 
सल्लागार हा आपल्याला जीवनाला शुन्यातून 
विश्वात घेऊन जाऊ शकतो तसेच विशवातुन 
शुन्यावर पण आणु शकतो . म्हणून सुयोग्य 
सल्लागार खुप महत्वपूर्ण आहे. 



वर्तमान
शनिवार, ९ सप्टेंबर २०२३ ५

9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

आधुनिक केसरी न्यूज 

चंद्रपूर : चंद्रपूर, गडचिरोली जिल्ह्यातील 
मुलांना कृषी क्षेत्रातील तांत्रिक आणि 
सखोल  ज्ञान मिळावे, या दृष्टीने मूल येथे 
प्रस्तावित असलेले कृषी महाविद्यालय पूर्ण 
करण्यासाठी प्रशासकीय स्तरावर वेगाने 
काम करा, असे निर्देश चंद्रपूर जिल्ह्याचे 
पालकमंत्री व राज्याचे वने, सांस्कृतिक कार्य 
व मत्स्यव्यवसाय मंत्री सुधीर मुनगंटीवार 
यांनी दिले.
कृषी महाविद्यालयाचे इमारत बांधकाम व 
इतर प्रलंबित विषयांचा आढावा मंत्रालयात  
मंत्री श्री. मुनगंटीवार यांनी घेतला. यावेळी 
जिल्हाधिकारी विनय गौडा यांच्यासह 
पंजाबराव देशमुख कृषी विद्यापीठ अकोलाचे 
कुलसचिव सुधीर राठोड, कृषी विभाग 
आणि इतर विभागांचे अधिकारी या बैठकीला 
उपस्थित होते. मंत्री श्री. मुनगंटीवार म्हणाले 

की, कृषी महाविद्यालयाच्या पहिल्या 
टप्प्यातील प्रशासकीय इमारत आणि मुला 
आणि मुलींच्या वसतिगृहाच्या कामांचा 
समावेश आहे. या कृषी महाविद्यालयासाठी 
लागणारी सध्याची जमीन ही वन विभागाची 
आहे. या जमिनीची  हस्तांतरण प्रक्रिया 
तातडीने व्हावी, याबाबतीत कोणत्याही 
तांत्रिक अडचणी येणार नाही हे पाहण्याच्या 

सूचनाही त्यांनी दिल्या. शेती हा आपल्‍या 
अर्थव्‍यवस्‍थेचा कणा आहे. देशासह 
राज्यातील जनता शेती व्‍यवसायावर 
अवलंबून आहे. शेतकऱ्यांचे उत्‍पन्न 
दुप्‍पट करण्‍याचे शासनाचे ध्‍येय आहे. 
या ध्‍येयपूर्तीसाठी  महत्‍त्‍वाकांक्षी प्रकल्प 
शासन राबविणार आहे; यामध्ये प्रशासकीय 
अडचणी येता कामा नयेत, असेही ते 
म्हणाले. स्थानिक तरुणांचा शेतीकडे कल 
वाढावा व त्याला योग्य कृषीविषयक शिक्षण 
मिळावे म्हणूनच डॉ पंजाबराव देशमुख कृषी 
विद्यापीठाच्या माध्यमातून चंद्रपूर-गडचिरोली 
मधील मुलांच्या उज्वल भविष्यासाठी हे कृषी 
महाविद्यालय उभे करण्याचा संकल्प केला 
आहे, असेही ना. मुनगंटीवार म्हणाले.
महाविद्यालयाच्या दुसऱ्या टप्प्याच्या 
कामासंदर्भात सुधारित प्रशासकीय मान्यतेची 
कार्यवाही तातडीने करण्याचे निर्देश मंत्री 
मुनगंटीवार यांनी या बैठकीत दिले.

मुल येथील कृषी महाविद्यालयाच्या 
कामाला गती द्या : मुनगंटीवार 

आधुनिक केसरी न्यूज 

चंद्रपूर : चंद्रपूर येथे होणाऱ्या फ्लाईंग 
क्लबमुळे या जिल्ह्यासह गडचिरोली जिल्ह्यातील 
अनुसूचित जाती - जमाती, इतर मागासवर्ग 
आणि आदिवासी घटकातील विद्यार्थ्यांना 
वैमानिक होण्याची संधी मिळणार आहे. त्यामुळे 
येथील फ्लाईंग क्लब लवकरात लवकर सुरू 
करण्याची कार्यवाही करा, अशा सूचना राज्याचे 
वने, सांस्कृतिक कार्य आणि मत्स्यव्यवसाय 
मंत्री तथा पालकमंत्री सुधीर मुनगंटीवार यांनी 
दिल्या.

मंत्रालयात ना.  मुनगंटीवार यांनी चंद्रपूर 
येथे फ्लाईंग क्लब सुरू करण्यासंदर्भात आढावा 
घेतला. यावेळी सामाजिक न्याय विभागाचे 
सचिव सुमंत भांगे, जिल्हाधिकारी विनय गौडा,  
हरीश शर्मा  यांच्यासह वरिष्ठ अधिकारी 
उपस्थित होते. याशिवाय, दूरदृष्य प्रणालीद्वारे 
नागपूरहून विभागीय आयुक्त विजयालक्ष्मी 
बिदरी, एमएआयडीसीच्या व्यवस्थापकीय 

संचालक  स्वाती पांडे उपस्थित होत्या.
मंत्री मुनगंटीवार म्हणाले की, चंद्रपूर 

जिल्ह्यात फ्लाईंग क्लब झाल्याने येथील 
वैमानिक बनू इच्छिणाऱ्या सर्वसामान्य 
विद्यार्थ्यांचे स्वप्न पूर्ण होणार आहे. त्यामुळे  
या संदर्भातील सर्व रीतसर परवानगी घेऊन 
विद्यार्थ्यांना प्रशिक्षणासाठी किमान ३ शिकाऊ 
विमाने खरेदी करणे आवश्यक आहे. याशिवाय, 
सीएसआर फंडातून उद्योगपती कडून अशी 
शिकाऊ विमाने मिळण्यासंदर्भात कार्यवाही 
करण्याच्या सूचनाही त्यांनी दिल्या.

चंद्रपूर विमानतळाचा वापर सध्या बंद आहे. 
त्यामुळे येथे फ्लाइंग क्लब सुरू केल्यामुळे 
प्रशिक्षणार्थी विद्यार्थ्यांना नियमानुसार जे २०० 
तासांचे प्रशिक्षण देणे आवश्यक असते, ते येथे 
देता येईल. विमानतळावरील सर्व आवश्यक 
सुविधांची पूर्तता विमानतळ प्राधिकरणाने 
कराव्यात. यासाठीचा सेवा रस्ता आणि इतर 
अनुषंगिक कामे राज्य शासन करेल, असेही श्री. 
मुनगंटीवार यांनी स्पष्ट केले.

आधुनिक केसरी न्यूज 

सुशिल गायकवाड
लोणंद : शिरवळ ता.खंडाळा येथील ग्लोरी 
इंग्लिश मिडीयम स्कूलला डॉ.सर्वपल्ली राधकृष्णन 
यांच्या जयंती निमित्त शिक्षक दिन उत्साहात साजरा 
करण्यात आला.अध्यक्षस्थानी शिरवळ येथील 
डायग्नोस्टीक सेंटरचे अनिल शिंदे उपस्थित होते.
यावेळी मुख्याध्यापक जितेंद्र भणगे यांनी शिक्षकांचा 
सन्मान केला.अनिल शिंदे यांनी मनोगत व्यक्त 

करताना शिक्षकां शिवाय शिक्षण अपूर्ण आहे.
देशाच्या विकासात सर्वात महत्वाचा घटक कोण 
असेल तर तो शिक्षक आहे.असे म्हटले.इ.५ वी ते 
इ.१० वी च्या विद्यार्थ्यांनी मनोगते व्यक्त केली.
तसेच  सविता कांबळे,सोनल बर्गे आदी शिक्षिकांनी 
डॉ.सर्वपल्ली राधाकृष्णन यांच्या विषयी माहिती 
सांगितली.  इ.१० वीच्या वर्गातील विद्यार्थ्यांनी 
इ.१ ते इ.९ वीच्या वर्गात अध्यापन केले.अध्यापन 
करण्याचा एक वेगळा अनुभव विद्यार्थ्यांनी घेतला.
याबद्दल शालेय प्रशासनाने विद्यार्थ्यांचे कौतुक केले.

इ.५ वी ते इ.१० वी वर्गाचे एतिहासिक चित्रपट,
सुभेदार हा चित्रपट पाहण्याचे नियोजन
करण्यात आले होते.कार्यक्रम यशस्वी करण्यासाठी 
वैशाली भणगे,शितल भणगे,विद्या भारती,वैशाली 
खोपडे, ज्योती लोखंडे, किरण खोपडे, हेमा 
दीक्षित,जया डेंबडे,अर्चना गायकवाड,दिपाली 
पवार,नूतन जाधव,अर्चना कांबळे,दिपाली 
कुंभार,वर्षा शिंदे आदींनी सहकार्य केले.इयत्ता १० 
वी तील विद्यार्थीनी आयसु राठोड हिने सूत्रसंचालन 
केले तर आभार तिलोत्तमा जाधव हिने मानले.

ग्लोरी इंग्लिश स्कूल येथे शिक्षक दिन साजरा 

आधुनिक केसरी न्यूज 

बल्लारपूर : एसएनडीटी महिला विद्यापीठ मुंबईचे 
महर्षी कर्वे महिला सक्षमीकरण ज्ञानसंकुल, 
बल्लारपूर जिल्हा चंद्रपूर येथे पाच सप्टेंबर रोजी 
शिक्षक दिनाचा कार्यक्रम मोठ्या उत्साहात साजरा 
करण्यात आला. यावेळी कार्यक्रमाचे अध्यक्ष म्हणून 
बल्लारपूर आवाराचे संचालक डॉ. राजेश इंगोले, 

सोबत मुख्य अतिथी म्हणून विद्यापीठाच्या महर्षी 
कर्वे ज्ञात स्त्रोत केंद्राचे संचालक डॉ. सुभाष चव्हाण 
व आजीवन अध्ययन व विस्तार विभागाचे संचालक 
डॉ. प्रभाकर चव्हाण उपस्थित होते. 
शिक्षक दिनाची सुरुवात डॉ. सर्वपल्ली राधाकृष्णन 
यांच्या प्रतिमेस पुष्पहार अर्पण करून करण्यात 
आली. यावेळी उपस्थित मान्यवरांनी पुष्पहार अर्पण 
केले. शिक्षक दिनाच्या निमित्याने विद्यार्थिनीकडून 

वक्तृत्व स्पर्धेचे आयोजन करण्यात आले. "नव्या 
युगातील नवे शिक्षक" या विषयावर विद्यार्थिनींनी 
आप आपले मत व्यक्त केले.  मुख्य अतिथी 
डॉ. सुभाष चव्हाण व डॉ. प्रभाकर चव्हाण यांनी 
शिक्षकांचे महत्व आपल्या भाषणात व्यक्त केले 
सोबतच नव्या युगातील शिक्षकांसमोरील आव्हाने 
काय आहे याविषयी मत व्यक्त केले.
सहायक कुलसचिव डॉ. बाळू राठोड यांनी वक्तृत्व 

स्पर्धेच्या आयोजन संदर्भात माहिती दिली सोबतच 
शिक्षक दिनाच्या शुभेच्छा दिल्या.
अध्यक्षीय भाषणात संचालक डॉ. राजेश इंगोले सर 
यांनी शिक्षकांचे महत्त्व, शिक्षणाचे आधुनिकीकरण 
आणि शिक्षकांचे डिजिटलायझेशन या विषयी 
उपस्थितांना मार्गदर्शन केले.
तसेच शिक्षक दिनाच्या निमित्ताने  "नव्या युगातील 
नवीन शिक्षक" या विषयावर विद्यार्थ्यांनी वक्तृत्व 

स्पर्धा आयोजित केली होती. या स्पर्धेत एकूण ०९ 
विद्यार्थिनींनी सहभाग घेतला होता. सानिया शेख 
व  रिया तिलोकानी या विद्यार्थिनींनी स्पर्धेत विजय 
मिळविला. कार्यक्रमाचे प्रास्ताविक समन्वयक 
वेदानंद अल्मस्त यांनी केले. याप्रसंगी संचालक डॉ. 
राजेश पी. इंगोले, डॉ. सुभाष चव्हाण, संचालक, 
डॉ. प्रभाकर चव्हाण, संचालक, वसंत नाणेकर, 
मोहन ताटल्लीवार, डॉ. बाळू राठोड उपस्थित होते.

एसएनडीटी महिला विद्यापीठ बल्लारपूर येथे शिक्षक दिन साजरा

चंद्रपूर - गडचिरोली जिल्ह्यातील 
विद्यार्थ्यांना वैमानिक बनण्याची संधी

आधुनिक केसरी न्यूज 

पिलीव : एक छोटेसे रोपटे 
लावल्याप्रमाणे सुरू केलेल्या 
बँक ऑफ इंडियाची स्थापना ०७ 
सप्टेंबर १९०६ रोजी केली होती.
जुलै १९६९ पर्यंत ही बँक खाजगी 
मालकीची होती.परंतु १९०६ साली 
ही बँक सरकारी मालकीची झाली.
आणि त्याच एका छोट्याशा रोपट्याचे 
आज वडाच्या झाडांमध्ये रूपांतर 
झाले असून संपूर्ण भारतभर मोठे 
विश्वासनीय जाळे पसरले आहे.
याच बँकेचा आज गुरुवार दिनांक 
०७ सप्टेंबर रोजी ११८ वा वर्धापन 
दिन माळशिरस तालुक्यातील 
पिलीव येथील बँक ऑफ इंडिया या 
शाखेमध्ये अगदी उत्सवात साजरा 
करण्यात आला.खाते क्रमांक ०१ 
असलेले माजी सरपंच प्रकाश घाटे 
व खाते क्रमांक ०२ असलेले जेष्ठ 
नागरिक विष्णुसिंग भैस व नवनियुक्त 

शाखा प्रबंधक दीपक खटके यांच्या 
शुभहस्ते केक कापून परिसरातील 
ग्राहकांच्या उपस्थित वर्धापन दिन 
साजरा करण्यात आला.
यावेळी जि.प.सदस्य गणेश 
पाटील,ॲड. मानसिंह जहागीरदार,मा.
उपसरपंच आरिफखान पठाण,ज्येष्ठ 
पत्रकार दामोदर लोखंडे यांनी 
आपल्या मनोगतातून नव नियुक्त 
शाखाप्रबंधक खटके यांना शुभेच्छा 
देऊन बँकेच्या ग्राहकांना जाणवत 
असलेल्या समस्या सांगितल्या.
त्यानंतर पिलीव सह परिसरातील 
एकूण तेरा खेडीपाडी या शाखेला 
जोडले आहेत.त्यामुळे बँकेवर 

खूप लोड होत होता परंतु वरिष्ठ 
अधिकाऱ्यांनी दखल घेऊन शिंगोर्णी 
येथे येत्या ३० सप्टेंबर पर्यंत बँक 
ऑफ इंडिया ची शाखा ओपनिंग 
करण्याचे योजले आहे.त्यामुळे पिलीव 
शाखेचा लोड कमी होईल व सर्वांना 
सुरळीत व प्रामाणिकपणे मी व माझा 
स्टाफ सेवा देण्याचे काम करीन असे 
शाखाप्रबंधक खटके यांनी आपल्या 
मनोगत आतून बोलून दाखविले.
पिलीवकरांची बँक ऑफ इंडिया मध्ये 
ठेव भरपूर असल्यामुळे बँक ऑफ 
इंडिया या शाखेवर पिलीवकरांचा 
खूप विश्वास असल्याचे निष्पन्न होत 
असल्याचेही त्यांनी सांगितले.

बँक ऑफ इंडियाच्या ग्राहकांना सुरळीत 
सेवा देण्याचा प्रयत्न करू : खटके



साहित्य-कला-संस्कृ ती
शनिवार, ९ सप्टेंबर २०२३ ६

राजे उमाजी नाईक 

जी -२० मध्ये भारताचे वाढते महत्त्व

३ फेब्रुवारीहा या आद्यक्रांतिकाराचा स्मृतिदिन. 
रामोशी-बेरड समाजाशिवाय कोणाच्याच 
नेहमीप्रमाणे तो लक्षात राहत नाही. त्यामुळे, राजे 
उमाजी नाईक फक्त रामोशी-बेरड समाजापुरते 
सीमित राहून गेल्यासारखे होत आहे.पण सर्व जाती-
धर्माँनी हे लक्षात ठेवणे आवश्यक आहे. 
क्रांतिकारकांचा आदर आणि त्यांचे स्मरण सर्वच 
जातिधर्मातील लोकांनी केले पाहिजे.मग हे राजे 
उमाजी नाईक असे उपेक्षित का राहून गेले हे 
आश्चर्य आहे.. 'मरावे परि क्रांतिरूपे उरावे' अशी 
उक्ती आहे ती आद्यक्रांतीकारक राजे उमाजी 
नाईक यांच्याबद्दल तंतोतंत जुळते. ते स्वतःच्या 
कार्याने एक दीपस्तंभ ठरले आहेत.त्यांचा 
गौरव करण्यापासून इंग्रज अधिकारीही स्वतःला 
रोखू शकले नाहीत. इंग्रज अधिकारी कॅप्टन 
रॉबर्टसन याने १८२० ला ईस्ट इंडिया कंपनीला 
लिहिताना म्हंटले आहे, "उमाजीचा रामोशी 
समाज इंग्रजांविरुद्ध तिरस्काराने पेटला असून तो 
कोणत्या तरी राजकीय बदलाची वाट पाहत आहे.
जनता त्यांना मदत करत असून कोणी सांगावे 
हा उमाजी राजा होऊन छत्रपती शिवाजी सारखे 
राज्य स्थापणार नाही?" तर मॉकिनटॉसम्हणतो, 
"उमाजीपुढे छत्रपती शिवरायांचा आदर्श होता.
त्याला फाशी दिली नसती तर तो दुसरा शिवाजी 
झाला असता." हे केवळ गौरवोद्गार नसून हे सत्य 
आहे ... जर इंग्रजांनी कूटनीती आखली नसती तर 
कदाचित तेव्हाच भारताला स्वातंत्र्य लाभले असते. 
उमाजीराजे नाईक यांचा जन्म रामोशी-बेरड 
समाजात लक्ष्मीबाई व दादोजी खोमणे यांच्या पोटी 
७ सप्टेंबर १७९१ रोजी पुणे जिल्ह्यातील किल्ले 
पुरंदर येथे झाला.वडिल दादोजी खोमणे पुरंदर 
किल्ल्याचे वतनदार होते.त्यामुळे उमाजीराजेंचे 
कुटुंब पुरंदर व वज्रगड किल्ल्याच्या संरक्षणाची 
जबाबदारी पार पाडत होते. त्यामुळेच त्यांना नाईक 
ही पदवी मिळाली होती. उमाजीराजे जन्मापासूनच 
हुशार, चंचल, शरीराने धडधाकट, उंचापुरे आणि 
करारी होते. त्यांनी पारंपरिक रामोशी हेर कला 
लवकरच आत्मसात केली. जसे उमाजीराजे 
मोठे होत गेले तसा त्यांनी वडील दादोजी नाईक 
यांच्याकडून दांडपट्टा, तलवार, भाला, कुऱ्हाडी, 
तीरकमठा, गोफण वगैरे चालवण्याची कला अवगत 
केली. या काळात इंग्रजांनी भारतात आपली सत्ता 
स्थापन करण्यास सुरुवात केली होती. हळूहळू 

मराठी मुलुख जिंकत त्यांनी पुणे ताब्यात घेतले. 
इ.स. १८०३मध्ये पुण्यात दुसऱ्या बाजीराव 
पेशव्यास स्थानापन्न केले आणि त्याने इंग्रजांचा 
पाल्य म्हणून काम सुरु केले. सर्वप्रथम त्याने इतर 
सर्व किल्ल्यांप्रमाणे पुरंदर किल्ल्याच्या वतनदारीचे 
व संरक्षणाचे काम रामोशी समाजाकडून काढून 
घेऊन आपल्या मर्जीतील लोकांकडे दिले.त्यामुळे 
रामोशी समाजावर उपासमारीची वेळ आली. 
जनतेवर इंग्रजी अत्याचार वाढू लागले. अशा 
परिस्थितीत करारी उमाजीराजे बेभान झाले. छत्रपती 
शिवरायांना श्रद्धास्फूर्तीचे स्थान देत त्यांचा आदर्श 
घेऊन स्वतःच्या अधिपत्याखाली स्वराज्याचा पुकार 
करत माझ्या देशावर परकीयांना राज्य करू देणार 
नाही, असा पण करत विठोजी नाईक, कृष्ण नाईक, 
खुशाबा रामोशी, बाबू सोळसकर यांना बरोबर 
घेऊन कुलदैवत जेजुरीच्या श्री खंडोबारायाला 
भंडारा उधळत शपथ घेतली व इंग्रजांविरोधात 
पहिल्या बंडाची गर्जना केली. 
उमाजीराजे नाईक यांनी इंग्रज, सावकार, मोठे 
वतनदार अशा लोकांना लुटून गोरगरिबांना आर्थिक 
मदत करण्यास सुरवात केली. कोणत्याही स्त्रीवर 
अत्याचार अन्याय झाल्यास तर ते भावासारखा 
धावून जाऊ लागले. इंग्रजांना त्रास दिल्यामुळे 
उमाजीराजेंना सरकारने इ.स. १८१८मध्ये एक 
वर्ष तुरुंगवासाची शिक्षा दिली. परंतु तो काळ 
सत्कारणी लावत त्यांनी त्याकाळात तुरंगात लिहिणे 
वाचणे शिकले .या घटनेचे इंग्रज आधिकारी कॅप्टन 
मॉकिनटॉस याने फार आश्चर्य व कौतुक केले.
आणि तुरूंगातून सुटल्यानंतर इंग्रजांविरुद्धाच्या 
त्यांचा कारवाया आणखी वाढल्या. उमाजीराजे 
देशासाठी लढत असल्याने जनताही त्यांना साथ 
देऊ लागली आणि इंग्रज मेटाकुटीला आले. 
उमाजीराजेंना पकडण्यासाठी इंग्रज अधिकारी 
मॉकिनटॉस याने सासवड-पुरंदर च्या मामलेदारास 
फर्मान सोडले. मामलेदार इंग्रजी सैन्य घेऊन 
पुरंदरच्या पश्चिमेकडील एका खेड्यात गेला 
असता तेथे त्यांच्यात आणि उमाजीराजेंच्या 
सैन्यात तुंबळ युद्ध झाले आणि इंग्रजांना पराभव 
स्वीकारावा लागला.उमाजीराजेंचे सैन्य डोंगरात 
टोळ्या करून राहत असे. एका सैन्य तुकडीत 
जवळ जवळ ५ हजार सैनिक होते. इंग्रजांणसारख्या 
बलाढ्य शत्रुशी मुकाबला करायचा म्हणजे मोठे 
मणुष्यबळ असायला हवे .म्हणजेच सैन्य व प्रचंड 

खर्च आलाच.पण उद्देश महान असल्यामुळे ते 
साधनाअभावी थांबले नाहीत.ते छत्रपती शिवाजी 
महाराज यांना आदर्श मानायचे असे खुद्द इंग्रज 
आधिकारी कॅप्टन मॉकिनटॉस याने नमूद केले 
आहे. २४ फेब्रुवारी १८२४ ला उमाजीराजेंनी 
भाबुड्री येथील इंग्रज खजिना लुटून तो देवळाच्या 
देखभालीसाठी जनतेला वाटला होता. २२ 
जुलै १८२६ साली आद्यक्रांतिकारक उमाजींचा 
राज्याभिषेक कडेपठार,जेजुरी या ठिकाणी 
करण्यातआला.त्यांनी छत्रचामर,अबदागीर,इ.
राजचिन्हे धारण केली.दरबारात ते भिक्षुक-पुजारी 
यांना दक्षिणा व गोरगरिबांना दान देत असत.
उमाजीराजेंनी विभागनिहाय सैन्य प्रमुख व त्यांच्या 
तुकड्या नेमून सर्व भागात तैनात केल्या होत्या 
आणि त्यांना कामे वाटून दिली होती. तसेच त्यांनी 
एकमेकांशी संपर्क,दळणवळण,इंग्रजांच्या बातम्या 
तसेच लोकांचा बातम्या,इ.कामासाठी हेरखातेही 
निर्माण केले होते.विभागनिहाय गुप्तहेरखाते नेमले 
होते.सैन्यात व गुप्तहेरखात्यात सर्व जाती-
धर्माचे लोक होते. २८ ऑक्टोबर १८२६ साली 
उमाजीराजेंविरुद्ध इंग्रजांनी १ला जाहिरनामा प्रसिद्ध 
केला.त्यात उमाजीराजे व त्यांचा साथीदारांना 
पकडणाऱ्यास मोठ्या रकमेची बक्षिसे व इनाम 
जाहिर केले व या क्रांतिकारकांना मदत करणाऱ्यास 
शिक्षा जाहीर केली.पण जनतेने इंग्रजांना मदत 
केली नाही. यातून उमाजीराजेंची लोकप्रियता दिसून 
येते.अशाच प्रकारे २ रा जाहिरनामा इंग्रजांनी ८ 
ऑगस्ट १८२७ साली प्रसिद्ध केला.त्यात बक्षिसाची 

रक्कम वाढवली व शरण येणाऱ्यास माफी देण्याचे 
अभिवचन देण्यात आले.तरीही कोणीही मदत 
केली नाही.कारण लोक उमाजीराजेंना इंग्रजांविरुद्ध 
एक आशास्थान म्हणून पाहू लागले होते . २० 
डिसेंबर १८२७ साली उमाजीराजे व इंग्रजांच्या 
झालेल्या युद्धात इंग्रजांना पराभव पत्करावा लागला. 
उमाजीराजेंनी ५ इंग्रज सैनिकांची मुंडकी कापून 
मामलेदाराकडे पाठवली. त्यामुळे इंग्रज चांगलेच 
धास्तावले. 
कैप्टन डेव्हिस पासून ते लेफ्टनंट पर्यंत सर्वच 
लालबुंद झाले. ३० नोव्हेंबर १८२७ ला इंग्रजांना 
त्यांनी ठणकावून सांगितले की, आज हे एक बंड 
असले तरी असे हजारो बंडे सातपुड्यापासून 
सह्याद्रीपर्यंत उठतील व तुम्हास जेरीस आणतील. 
फक्त इशारा देऊन न थांबता त्यांनी इंग्रजांना सळो 
की पळो करून सोडले. इंग्रजांनी ३ रा जाहिरनामा 
उमाजीराजेंविरुद्ध प्रसिद्ध करुन बक्षिसाची रक्कम 
दुप्पट केली.त्याचाही काही उपयोग झाला नाही. 
जंजिऱ्याचा सिद्दी नवाब याने उमाजीराजे कोकणात 
गेले असताना त्यांना मदत मागितली होती. २४ 
डिसेंबर १८३० ला उमाजीराजेंनी आपला पाठलाग 
करणाऱ्या इंग्रज अधिकारी बॉईड आणि त्याच्या 
सैन्याला मांढरदेवी गडावरून बंदुका, गोफणी 
चालवून घायाळ करून परत पाठवले होते आणि 
काहीचे प्राण घेतले. 
२६ जानेवारी १८३१ साली इंग्रजांनी ४ था 
जाहिरनामा प्रसिद्ध केला व त्यात उमाजीराजेंना 
पकडून देणाऱ्यास ५०००रुपये रोख बक्षिस व 
२००बिघे (१००एकर)जमीन जाहिर करण्यात 
आली.पण तरीही कोणीही इंग्रजांना मदत केली 
नाही.अशा प्रकारे उमाजीराजेंचा भारताचा 
स्वातंत्र्यासाठी असनाऱ्या लढ्यास सर्व राजे-
रजवाडे, संस्थानिक,जनता पाठिंबा देत होते. 
उमाजीराजेंनी १६ फेब्रुवारी १८३१ रोजी इंग्रजी 
सत्तेविरुद्ध एक जाहीरनामाच प्रसिद्ध केला. त्यात 
नमूद केले होते की, "लोकांनी इंग्रजी नोकऱ्या 
सोडाव्यात. सर्व राजे रजवाडे ,सरदार जमीनदार, 
वतनदार,देशवासीयांनी एकाच वेळी एकत्र येऊन 
जागोजागी बंड पुकारावे आणि इंग्रजांविरुद्ध 
अराजकता माजवावी. इंग्रजांचे खजिने लुटावेत. 
इंग्रजांना शेतसारा,पट्टी देऊ नये.असे करणाऱ्यास 
नवीन सरकारमधून जहागिरी,इनामे वा रोख 
पैशाची बक्षीसे मिळतील.ज्यांची वंशपरंपरागत 

वतने,तनखे,इ.इंग्रज सरकारमुळे गेले असतील 
ती सर्व त्यांना परत केली जातील. इंग्रजांची 
राजवट आता लवकरच संपुष्टात येणार आहे व 
नवीन न्यायाधीष्ठीत राज्याची स्थापना होइल. 
इंग्रजांना कोणीही मदत करू नये तसे केल्यास 
नवीन सरकार त्यांना शासन करेल" असे सांगून 
उमाजीराजेंनी एकप्रकारे स्वराज्याचा पुकारच केला 
होता. संपुर्ण क्रांतिकारकांचा इतिहासात अशा 
प्रकारचा व्यापक जाहिरनामा प्रथमच दिसतो.हे 
भारताच्या इतिहासातील सोनेरी पानच आहे.म्हणूनच 
उमाजीराजे हे आध्यक्रांतिकारक ठरतात. तेंव्हापासून 
उमाजी हे जनतेचे राजे बनले. या सर्व प्रकारामुळे 
इंग्रज गडबडले आणि त्यांनी उमाजीराजेंना 
पकडण्यासाठी युक्तीचा वापर केला. सावकार, 
वतनदार यांना मोठमोठी आमिषे दाखवण्यात 
आली .इंग्रजांनी उमाजीराजेंविरुद्ध ५वा जाहिरनामा 
प्रसिद्ध केला. माहिती देणाऱ्यास १० हजार रुपये 
रोख आणि चारशे बिघे (200एकर) जमीन बक्षीस 
म्हणून देण्याची घोषणा केली.हा इनाम त्या काळात 
अगनित होता. त्र्यंबक चंद्रस कुलकर्णी हा फितूर 
झाला व याने उमाजींराजेंची सर्व गुप्त माहिती 
इंग्रजांना दिली. 
१५ डिसेंबर १८३१ रोजी भोर तालुक्यातील उतरोली 
या गावी रात्री बेसावध असताना उमाजीराजेंना 
इंग्रजांनी पकडले. पुण्यात मामलेदार कचेरीतील 
एका काळ्या खोलीत त्यांना ३५ दिवस ठेवण्यात 
आले. अशा या खोलीत उमाजीराजे असताना त्यांना 
पकडणारा इंग्रज अधिकारी कॅप्टन मॉकिनटॉस 
दररोज महिनाभर त्यांची माहिती घेत होता. त्यानेच 
उमाजीराजेंची सर्व हकीकत लिहून ठेवली आहे. 
उमाजीराजेंवर देशद्रोहाचा खटला चालवण्यात 
आला आणि या नरवीर राजे उमाजी यांना 
न्यायाधीश जेम्स टेलर यांनी दोषी ठरवून फाशीची 
शिक्षा सुनावली. देशासाठी फाशीवर जाणारा पहिले 
नरवीर उमाजीराजे नाईक ३ फेब्रुवारी १८३२ला 
पुण्याच्या खडकमाळ आळी येथील मामलेदार 
कचेरीत वयाच्या ४३ व्या वर्षी हसत हसत फासावर 
चढले.जीवंतपणी सतत ताठ राहिलेली मान जीव 
गेल्यानंतरच वाकली. इतरांना दहशत बसावी म्हणून 
उमाजीराजेंचे प्रेत कचेरीच्या बाहेर पिंपळाच्या 
झाडाला तीन दिवस लटकावून ठेवले होते. 
उमाजीराजेंसोबत इंग्रजांनी त्यांचे साथीदार खुशाबा 
नाईक आणि बापू सोळकर यांनाही फाशी दिली.

गटाचा २० वा सदस्य युरोपियन युनियन आहे.जी २० शिखर 
परिषद वर्षातून एकदा आयोजित केली जाते, जरी २००८ 
पासून सुरू झाले असले तरी जी २० शिखर परिषद २००९ 
आणि २०१० मध्ये दोनदा आयोजित करण्यात आली होती. या 
परिषदेत समूहातील सदस्य देशांच्या अध्यक्षांना बोलावले जाते 
आणि इतर काही देशांनाही बोलावले जाते. यानंतर सर्व देशांचे 
राष्ट्रप्रमुख बसून अनेक मुद्द्यांवर चर्चा करतात. यावर्षी भारताच्या 
अध्यक्षतेखाली दिल्लीतील प्रगती मैदानावर जी २० परिषद होणार 
आहे.
कोणते देश जी २० चे सदस्य आहेत? जी २० ही सर्वात मोठी 
जागतिक संघटना मानली जाते. भारताव्यतिरिक्त, फ्रान्स, चीन, 
कॅनडा, ब्राझील, ऑस्ट्रेलिया, अर्जेंटिना, अमेरिका, यूके, तुर्की, 
दक्षिण कोरिया, दक्षिण आफ्रिका, सौदी अरेबिया, रशिया, 
मेक्सिको, जपान, इटली, इंडोनेशिया आणि युरोपियन युनियन 
हे २० वे सदस्य आहेत. युनियन सहभागी आहे. जी २० च्या 
अधिकृत वेबसाईटनुसार, या संघटनेचा जागतिक व्यापारात ८० 
टक्के हिस्सा आहे आणि लोकसंख्येच्या सुमारे दोन तृतीयांश 
लोकांचे प्रतिनिधित्व करते.
जी २० चे मुख्य उद्दिष्ट नेहमीच जगभरातील प्रमुख विकसित 
आणि उदयोन्मुख अर्थव्यवस्थांमधील सामूहिक कृती आणि 
सर्वसमावेशक सहकार्याचे महत्त्व ओळखणे हे आहे आणि एक 
प्रमुख बहुपक्षीय मंच म्हणून भविष्यातील जागतिक आर्थिक 
वाढ आणि समृद्धी साध्य करण्यासाठी ते महत्त्वपूर्ण ठरले आहे. 
त्याची धोरणात्मक भूमिका आहे कारण तिचे सदस्य जागतिक 
जीडीपीच्या ८५ टक्क्यांहून अधिक, जागतिक व्यापाराच्या ७५ 
टक्के आणि जगाच्या लोकसंख्येच्या दोन तृतीयांश प्रतिनिधित्व 
करतात. 
जी-२० शिखर परिषद किती मोठी घटना आहे हे या बैठकीला 
उपस्थित राहिलेल्या देशांच्या आणि आंतरराष्ट्रीय संस्थांच्या 

यादीवरून समजू शकते. भारतात पहिल्यांदाच जी २० शिखर 
परिषद होत आहे. समूहाचा अध्यक्ष कुठलाही देश असो, तिथेही 
शिखर परिषद आयोजित केली जाते. भारतात होणारी शिखर 
परिषद ही जी २० ची १८ वी शिखर परिषद आहे. ही एक अशी 
संधी आहे ज्याद्वारे यजमान देश जागतिक समुदायामध्ये आपली 
ताकद ओळखू शकतो आणि भारत यासाठी पूर्णपणे तयार आहे.
सुरुवातीला.जी २० शिखर परिषद केवळ मॅक्रो इकॉनॉमिक्सच्या 
मुद्द्यांवर केंद्रित होती, परंतु गेल्या काही वर्षांमध्ये ते आर्थिक 
क्षेत्रातून व्यापार, शाश्वत विकास, हवामान बदल, ऊर्जा, 
कृषी, भ्रष्टाचारविरोधी, पर्यावरण यासह इतर पैलूंकडे वळले 
आहे. , इ. तुमची क्षितिजे पलीकडे वाढवली आहेत. भारताने 
इंडोनेशियाकडून जी २० चे नेतृत्व स्वीकारले. त्यानंतर २०२४ 

आणि २०२५मध्ये ब्राझील आणि त्यानंतर दक्षिण आफ्रिकेचा 
क्रमांक लागतो. नेतृत्वाचा हा काळ जागतिक दक्षिणेकडील 
देशांसाठी अशा वेळी एक संधी सादर करतो जेव्हा मोठ्या 
शक्ती तणावामुळे जी २० कमकुवत होण्याचा धोका आहे परंतु 
त्याचे यशस्वी परिणाम या वर्षी भारताच्या नवीन मित्र जपानच्या 
नेतृत्वाखाली विकसित झाले आहेत.
 संयुक्त राष्ट्र सुरक्षा परिषद, आंतरराष्ट्रीय नाणेनिधी 
आणि जागतिक बँक यासह बहुतांश बहुपक्षीय संस्थांच्या 
निर्णयप्रणालीपासून दूर राहिलेल्या भारतासाठी जी २० हा एक 
महत्त्वाचा मंच बनला आहे. गेल्या वर्षी, भारताच्या नेत्यांनी नमूद 
केले की युक्रेनमधील रशियाच्या युद्धाचे परिणाम इंडोनेशियातील 
बाली येथे वार्षिक जी २० शिखर परिषद अनिर्णित सोडू नयेत 

याची खात्री करण्यासाठी इंडोनेशियाला कठोर परिश्रम करावे 
लागले. या वर्षी, नवी दिल्ली जी २० ला एका नवीन दिशेने 
घेऊन जाण्याचे उद्दिष्ट ठेवत आहे-तसेच जागतिक दक्षिणेतील 
एक नेता म्हणून आपले स्थान मजबूत करणे, जसे की त्याने 
भूतकाळात पाहिले आहे. 
भारताला मिळालेले अध्यक्षपद  ही अफाट क्षमता आणि 
क्षमता असलेली एक असाधारण आणि अभूतपूर्व संधी म्हणून 
जगभरातील तज्ञ मानत आहेत. अध्यक्ष  पदासाठी भारताचे नेतृत्व 
आर्थिक वाढ, लैंगिक समानता, शांतता आणि सुरक्षा आणि 
सार्वत्रिक फायद्यासाठी तांत्रिक नवकल्पनांचा वापर यांच्यातील 
दुवे जोडण्यासाठी आधीच वचनबद्ध आहे. भारताच्या अध्यक्षीय 
नेतृत्वात ठरवलेल्या प्राधान्यक्रमांमध्ये सर्वसमावेशक वाढीचा 
अजेंडा चांगल्या प्रकारे दिसून येतो. प्राधान्यांमध्ये हरित वाढ, 
हवामान वित्त आणि जीवन, वेगवान, सर्वसमावेशक आणि 
लवचिक वाढ, तांत्रिक परिवर्तन आणि डिजिटल सार्वजनिक 
पायाभूत सुविधा, २१ व्या शतकासाठी बहुपक्षीय संस्था आणि 
महिलांच्या नेतृत्वाखालील विकास यांचा समावेश आहे. 
हे प्राधान्यक्रम पायाभूत सुविधांच्या सर्वसमावेशक विकासाला 
लक्ष्य करतात, WTO यंत्रणांना आव्हान देतात, व्यक्तींना 
पर्यावरणाचा एक महत्त्वाचा भाग बनवतात, संवर्धन करतात 
आणि केवळ महिलांचा सहभागच नाही तर मूलत: महिलांच्या 
नेतृत्वाखालील वाढ सुनिश्चित करतात. जी २० हे बहुपक्षीयता 
बळकट करताना सामूहिक कृती, समन्वय आणि सहमती 
निर्माण करण्याची संस्कृती विकसित करण्याचे व्यासपीठ आहे. 
स्वातंत्र्यानंतर, भारताने साम्राज्यवादी महासत्तेशिवाय बहुलवादी 
आणि लोकशाही जगाची कल्पना केली आहे. हे अशा जगाची 
कल्पना करते जिथे देश एकत्रितपणे जागतिक शांतता आणि 
संपूर्ण जगाचा विकास सुनिश्चित करण्यासाठी समन्वित प्रयत्न 
करतात.  

आधुनिक केसरी 

राजे उमाजी नाईक (जन्म: ७ सप्टेंबर १७९१ - मृत्यू: ३ फेब्रुवारी १८३२) ह ेभारताला स्वाततं्र्य मिळवून देण्यासाठी ब्रिटिशांविरुद्ध लढणारे महाराष्ट् रातील प्रथम आद्यक्रांतिकारक होत.े आद्यक्रांतीवीर 
नरवीर राजे उमाजी नाईक [खोमणे] जन्म: सप्टेंबर ७, १७९१ किल्ले परंुदर,भिवडी, पणुे, ब्रिटिश भारत मृत्यू: फेब्रुवारी ३, १८३२ खडकमाळ आळी , पणुे, ब्रिटिश भारत चळवळ: भारतीय स्वाततं्र्यलढा 
धर्म: हिदंू  (रामोशी) वडील: दादोजी खोमणे आई: लक्ष्मीबाई भारताच्या इतिहासात अनेक ऐतिहासिक घटना घडल्या आहते काहींची नोंद झाली, काहींची दखलच घेण्यात आली नाही. सन १८५७ 
च्या उठावाअगोदरही अनेक उठाव झाले अशाच पहिल्या उठावाद्वारे इंग्रजांना सळो की पळो करून सोडणारे, क्रांतीचे स्वप्न पाहणारे महाराष्ट् रातील निधड्या छातीचे आद्यक्रांतिकारक नरवीर ठरले.

आधुनिक केसरी 

भारत १ डिसेंबर २०२२ पासून या गटाचे अध्यक्षपद स्वीकारत आह.े तवे्हापासून भारत या गटाच्या सर्वात मोठ्या बैठकीच्या म्हणजेच जी २० शिखर परिषदेच्या तयारीत व्यस्त आह.े नोव्हेंबर २०२२मध्ये 
बाली येथे झालेल्या जी २० शिखर परिषदेने जगातील प्रमुख अर्थव्यवस्थांना जागतिक समस्या ऐकण्यासाठी आणि बोलण्यासाठी एक व्यासपीठ उपलब्ध करून दिले. जागतिक क्रमवारीत 
सुरू असलेल्या अनागोंदीच्या काळात, बालीमधील जी २० शिखर परिषद आशेचा किरण म्हणून उदयास आली कारण त्याने एक व्यासपीठ प्रदान केले जिथे जगातील प्रमुख अर्थव्यवस्था वेगाने 
बदलणाऱ्या जगात एक समान आधार शोधण्याचा प्रयत्न करण्यासाठी एकत्र आल्या. जी -२० ला ग्रुप ऑफ ट्वेंटी म्हटले जात,े १९ देश या गटाचे सदस्य आहते.

लक्ष्मण जांभळीकर
संपर्क  क्र. 8624867272



वृत्तांत
शनिवार, ९ सप्टेंबर २०२३ ७

जाता पंढरीसी सुख वाटे जीवा
आधुनिक केसरी 

परमेश्वर भक्तांच्या भक्तीला व साधेपणाला वश होऊन त्यांचे संकटात रक्षण करतो, भक्तांवर प्रसन्न होऊन सगणु साकार रुपात त्यांची कामेही करतो याचा प्रत्यय काही संतांचे चरित्र जाणून 
घेतल्यावर येतो त्यापकैी एक म्हणजे संत शिरोमणी-भगवद भक्त श्री संत सेना महाराज. 'सेना न्हावी भक्त भला । तणेे देव भुलविला ।।' असे जनाबाईंनी वर्णन केलेले श्री संत सेनामहराज हल्ली 
मध्यप्रदेशात मोडल्या जाणाऱ्या बांधवगड येथे देवीदास व प्रेमकुवर बाई यांच्या पोटी वैद्य द्वादशी रविवार विक्रम संवत १३५७ ला जन्मले. बांधवगड राजाचे श्मश्रु कर्म करणारे, तलैमर्दन मालिश 
करणारे सेना महाराजांचे घराणे होत.े

पकंज वसंत पाटील 
मो. 9850439579

 त्यावेळी संत सेना महाराजांचे वडील देवीदास 
हे राजाचे अत्यंत आवडते होते, परंपरेनुसार 
राजाकडील नाभिकाचे काम नंतर सेना 
महाराजांकडे आले. लहानपणापासूनच सेनाजींचा 
भक्तीमार्गाकडे ओढा होता. सर्वभावाने हरीला शरण 
गेल्यास हरी आपला उद्धार करतो हे सेनाजींना 
उमगल्याने ते पराकोटीचे भगवंत भक्त बनले होते.
एकदा राजाची श्मश्रु करण्यासाठी निरोप घेऊन 
राजाचा दूत सेनाजींकडे गेला, परंतु देहभान हरपून 
एकनिष्ठेने भगवंताच्या नामस्मरणात तल्लीन 
झालेल्या सेनांना राजसेवेचे विस्मरण झाले. इकडे 
उशीर झाल्यावरही सेना राजाज्ञा असल्यावरही येत 
नाही हे बघून राजाने क्रोधीत होऊन सेनाजींची मोट 
बांधून त्यांना नदीत फेकून देण्यास फर्मावले.
भक्त  सेनाजीवरचे संकट प्रभूंनी जाणले व 
क्षणार्धात सेनाजीचे रूप धारण करून स्वतः 
भगवंतच धोपटी घेऊन राजाची हजामत करावयास 
गेले. अभ्यंग मर्दनासाठी सुगंधी तेलाने सेनारूपधारी 
प्रभु राजाचे अंगमर्दन करू लागले तेव्हा भगवंताच्या 
करकमलांचा स्पर्श होताच राजाला वर्षानुवर्षांपासून 
त्रासदायक ठरलेला चर्मरोग नाहीसा झाला. त्याला 
आतापर्यंत न अनुभवलेल्या आत्मिक सुखाची 
अनुभूती झाली. अंगमर्दन करताना रत्नजडित 
तैलपात्रात मधे राजाला चतुर्भुज प्रभूंचे प्रतिबिंब 
दिसले वर पाहिले तर सेना न्हावी, तैलपात्रात 
श्रीहरी. या अद्भुत दर्शनाने राजाची दाही इंद्रिये 

ध्यानमग्न झालीत तो मनोमन सुखावला सेनाने 
सेवा संपवू नये असे त्याला वाटले, राजाने खुश 
होऊन ओंजळभर होन त्यांच्या धोपटित  टाकले.
इतक्यात खरे सेनाजी राजसेवेस उशीर झाला म्हणून 
घाबरून, धोपटी बगलेत घेवून हजर झाले. तेंव्हा 
राजाने सेनाजींचे पाय धरले. सकाळचे चतुर्भुज प्रभु 
रूप दाखव म्हणून राजा विनवू लागला. सेनाजी 
म्हणाले, राजन मी सकाळी आलो नव्हतो, तुमची 
श्मश्रु मी आज केलेली नाही. मी पूजेतच इतका 
वेळ रमलो होतो व पूजा संपवून आताच प्रथम मी 
तुमचेकडे आलो आहे. राजाला आश्चर्य वाटले, 
ते म्हणाले "तू माझी श्मश्रु केल्यावर मी तुझ्या 
धोपटित ओंजळभर सुवर्णमुद्रा टाकल्या आहेत. 
उघड पाहु तुझी धोपटि" सेनाजीनी धोपटि उघडली 
तर त्यामध्ये सुवर्णमुद्रा होत्या, त्या पाहून सेनाजी 
विस्मित झाले आणि मग दोघांच्या डोक्यात प्रकाश 
पडला. 
सेनाजीच्या भक्तीमुळे आपल्याला साक्षात 
परमेश्वराचे दर्शन झाल्याची व ते परमेश्वराचा 
अवतारी अंश असल्याची खात्री राजास पटली. 
आपली हरी भक्ती सार्थक झाली व आपले पुण्य 
फळा आले हे पाहून सेनाजीसही आनंद झाला. या 
प्रसंगानंतर राजाने सेनाजीस गुरू केले.
काही दिवसांनी सर्वसंग परित्याग करून तीर्थयात्रेस 
जाण्याचा सेनाजींना निश्चय केला, यात्रेस 
निघताना देहत्याग बांधवगडच्या भूमीतच करायचे 

आश्वासन राजास देऊन ते मार्गस्थ झाले. प्रवासात 
गावागावात मुक्काम करून हरीकथा प्रवचन करीत 
भविकभक्तांच्या प्रश्नांची उत्तरे देत. मध्य भारतातील 
अनेक धार्मिक स्थळे पाहिल्यावर ते महाराष्ट्रात 
आले. पंढरपूरात आल्यावर सगुण सावळ्या 
विठोबाचे प्रथमच दर्शन घेतांना त्यांचे अष्टसात्विक 

भाव जागृत झाले.  'जाता पंढरीसी सुख वाटे जीवा। 
आनंदे केशवा भेटताचि ।।' असे वर्णन त्यांनी केले. 
आळंदिला जावून त्यांनी ज्ञानेश्वरा माऊलीच्या 
समाधीवर डोके टेकवल्यावर त्यांना ज्ञानीयाचे 
योगदर्शन झाले.  कित्येक वर्षांच्या विरहामुळे 
पारखी असलेली मराठी सेनाजींच्या मुखातून रसाळ 
अभंगांवाटे मराठी बोल निर्माण करती झाली. नंतर 
त्यांनी त्र्यंबकेश्वर, सासवड अशा अनेक ठिकाणी 
भ्रमण केले. त्या-त्या समयी त्यांच्या मुखातून रसाळ 
अभंग प्रकट झाले. 
पंढरपुरात त्यांनी दीर्घकाळ वास्तव्य केले तिथे 
नामदेव, सावतोबा, चोखोबा सारखे संत लहान 
धाकुटेपण विसरुन परस्परांची चरणधुळ घेऊन 
प्रेमआलिंगन देतांना आनंदाने बेहोष होऊन 
किर्तनरंगी नाचतानाचे दृश्य पाहून सेनाजींना 
धार्मिक व सामाजिक समतेचा हृदयंगम अविष्कार 
झाला व तिन्ही लोकातून सरता झाल्याची अनुभूती 
त्यांना मिळाली.
त्यांनी गौळणी, वासुदेव, सासवड माहात्म्य, आळंदी 
माहात्म्य, त्रिंबकमाहात्म्य आणि अनेक विविधतापूर्ण 
अभंगरचना केली. सेनाजींच्या रचना रसाळ, 
ओजस्वी असून त्यात स्वानुभाव, अंतःकरणाची 
उत्कंठता व ईश्वरभक्ती यांचा सुरेख संगम झाल्याचे 
वारंवार जाणवते. 
नाभिक बांधवांना त्यांनी विशेष उपदेश केला. 
व्यवसायात साधनसुचिता राखून मानवनिर्मित 

उच्चनीचतेचे कृत्रीम भेद नष्ट करून परमेश्वराला 
अभिप्रेत असलेल्या धार्मिक व सामाजिक समतेच्या 
मार्गावर चालण्याचा संदेश दिला. संसारात राहून 
सुध्दा ईश्वर भक्तीने परमार्थ साधला जाऊ शकतो 
हे त्यांनी समजविले.
सर्वानुभूती समदृष्टियुक्त पदरचनेमुळे सेना महाराज 
शिखांना पूज्य झाले. त्यांचे एक पद शिखांचे पवित्र 
'गुरू ग्रंथसाहेब' यात समाविष्ट आहे. हा मान 
संत नामदेवांनंतर फक्त सेनाजींनाच मिळाला. 
वारकरी सांप्रदायाने फक्त जातीपातींच्या नव्हे  तर 
प्रांताप्रांताच्याही सीमा ओलांडल्या सेनाजी महाराज 
त्याचेच उदाहरण आहे. 
सेना महाराज अंतर्बाह्य महाराष्ट्रीयन बनले होते. 
आपले उर्वरित आयुष्य पांडुरंग चरणी व्यतीत 
करावेसे वाटत असल्यावरही बांधवगड सेनाजींना 
विसरू शकत नव्हता. विठ्ठलाचा निरोप घेऊन ते 
बांधवगडकडे रवाना झाले. तेथील त्यांचे पुनरागमन 
महोत्सवासारखे साजरे केले गेले. काही दिवसात 
समाधी घेणार असल्याचे जाहीर केले. श्रावण वद्य 
द्वादशीला मध्यान्ह काळी शांत व तृप्त अंत:करणाने 
हा वारकरी संत विठ्ठलचरणी लीन झाला. 
चोरी करु नका, खोटे बोलु नका, व्यभिचार करु 
नका, मद्यपान करु नका, प्राणीमात्राची हत्या करु 
नका असा मौलिक व लोककल्याणकारी संदेश 
जनमाणसाला देणाऱ्या या महान संतास कोटी कोटी 
नमन.

आधुनिक केसरी न्यूज 

रिसोड : वाशिम जिल्हा रुग्णालयाचे 
शल्य चिकित्सक डॉ.अनिल कावरखे यांनी 
पदभार सांभाळल्यानंतर प्रथमच रिसोड 
येथील ग्रामीण रुग्णालयास आकस्मित 
भेट दिली. डॉ. कावरखे हे निस्वार्थ व 
अहोरात्र रुग्णसेवेत नेहमीच तत्पर असतात. 
त्यामुळे जिल्हाभरात त्यांचा खूप मोठा 
लौकिक आहे. सर्वसामान्य गोरगरिबांचे 
डॉक्टर म्हणून त्यांची ओळख असल्याने, 
समाजातील प्रत्येक घटकात डॉक्टर अनिल 
कावरखे लोकप्रिय आहेत. ते रिसोड येथे 
आल्याची माहिती मिळताच अनेक प्रतिष्ठित 
व्यक्तींनी त्यांची भेट घेऊन शुभेच्छा दिल्या 
व पदोन्नती झाल्याच्या अनुषंगाने त्यांचा 
सत्कार केला.  
     रिसोड बाजार समितीचे माजी सभापती 
बाळासाहेब खरात, खरेदी विक्री संघाचे 
उपाध्यक्ष बबनराव पाटील गारडे, युवक 
काँग्रेसचे माजी जिल्हाध्यक्ष अमोलभाऊ 
नरवाडे, आदींनी डॉ. अनिल कावरखे 
यांचा शाल व श्रीफळ देऊन सत्कार 
केला. दरम्यान, पत्रकार वसंत खडसे 
यांनी सुद्धा पुष्पगुच्छ देऊन डॉ. कावरखे 
यांना पुढील कार्यासाठी शुभेच्छा दिल्या. 
याप्रसंगी रुग्णालयाचे डॉ. धोंडगे, डॉ. मुंडे, 
डॉ.सौ. शितल बाजड, डॉ. सागर बाजड, 
डॉ. जुनघरे,डॉ. समीर काळे,डॉ.शिंदे,डॉ. 

डव्हळे,डॉ.खडसे, अंकुश खरात, वारकरी 
मेडिकलचे संचालक रुपेश बाजड आदींची 
प्रमुख उपस्थिती होती. यावेळी बोलताना 
माजी सभापती बाळासाहेब खरात म्हणाले, 
डॉ. कावरखे यांच्यासारखा एक कुशल 
व सहृदयी आरोग्य अधिकारी जिल्ह्याला 
लाभणे ही संपूर्ण जिल्ह्यातील जनतेसाठी 
आनंदाची गोष्ट आहे. तर, बबनराव गारडे 
व अमोल नरवाडे यांनी डॉ. कावरखे साहेब 
यांच्या याआधीच्या सातत्यपूर्ण व अहोरात्र 
केलेल्या रुग्णसेवेवर प्रकाशझोत टाकला. 
त्यानिमित्ताने त्यांना पुढील वाटचालीस 
शुभेच्छा देऊन सत्कार करण्यात येत 
असल्याचे नमूद केले. याप्रसंगी सत्काराला 
उत्तर देताना जिल्हा शल्य चिकित्सक 
डॉ. अनिल कावरखे म्हणाले, " जिल्हा 
रुग्णालयात समाजातील गोरगरीब घटक 
मोठ्या प्रमाणात येत असतात. त्यांना 
दर्जेदार वैद्यकीय सुविधा मिळण्यासाठी 
माझा कटाक्षाने प्रयत्न राहणार असून, 
विशेषतः अपंग बांधव आपल्या समाजातील 
एक विषय घटक असतात. त्यांचे सुद्धा 
विविध प्रश्न सोडविण्यासाठी आपण 
विशेष भर देणार आहोत..!" पुढे बोलताना 
रिसोडच्या ग्रामीण रुग्णालयाचा कारभार व 
तेथील सोयी सुविधा पाहून समाधान वाटले 
असल्याचे डॉ. कावरखे यांनी सांगितले. 
यावेळी रुग्णालयातील सर्व कर्मचारी 
उपस्थित होते.

आधुनिक केसरी न्यूज 

यासीन शेख 
लोणार : तालुका अध्यक्ष राजेश मापारी,लोणार 
शहर काँग्रेस कमिटीचे अध्यक्ष शेख समद यांनी 
शाल श्रीफळ पुष्पगुच्छ देऊन सत्कार केला विधान 
सभेचे विरोधी पक्ष नेते विजय वडेट्टीवार यांचा 
६ सप्टेंबर रोजी दे.राजा येथे सत्कार करण्यात 
आला. बुलढाणा जिल्ह्यातील देऊळगाव राजा येथे 
आयोजित करण्यात आलेल्या जनसंवाद यात्रेची 
सुरुवात करण्यासाठी आले होते या कार्यक्रमाचे 
अध्यक्षस्थानी बुलढाणा जिल्हा काँग्रेस कमिटीचे 
अध्यक्ष तथा माजी आमदार राहुलजी बोंद्रे, हर्षवर्धन 
सपकाळ,महाराष्ट्र प्रदेश काँग्रेस कमिटीचे उपाध्यक्ष 
विजय अंभोरे, संजय राठोड,महाराष्ट्र प्रदेश काँग्रेस 
कमिटीचे सरचिटणीस श्याम उमाळकर, माजी 
बुलढाणा जिल्हा काँग्रेस कमिटीचे जिल्हाध्यक्ष 
लक्ष्मण दादा घुमरे , जयश्री ताई शेळके, दादू शेठ, 
युवक काँग्रेस जिल्हाध्यक्ष अनिकेत मापारी, ओबीसी 
सेलचे जिल्हाध्यक्ष प्राध्यापक गजानन खरात, 

काँग्रेसचे ज्येष्ठ नेते साहेबराव पाटोळे, महाराष्ट्र 
प्रदेश सेवादल प्रकाश धुमाळ, गटनेते भूषण मापारी, 
ओबीसी सेल शहराध्यक्ष अंबादास इंगळे, नगरसेवक 
शेख रऊफ शेख महबूब, नगरसेवक संतोष 

मापारी, सतीश राठोड, भरत राठोड, युवक काँग्रेस 
शहराध्यक्ष विकास मोरे, अमोल सोनुने,मोसिन शहा, 
सह बहूसंख्य काँग्रेस पार्टीचे पदाधिकारी कार्यकर्ते 
उपस्थित होते.

शहर काँग्रेसच्या वतीने वडेट्टीवार यांचा सत्कार

जिल्हा शल्यचिकित्सक डॉ. 
अनिल कावरखे यांचा सत्कार

रिसोड ग्रामीण रुग्णालयाला भेट 

आधुनिक केसरी न्यूज 

यासीन शेख
लोणार :  मुंबई -नागपूर महामार्गावर 
सुलतानपूरजवळ असलेल्या अंजनी गावाजवळ आज 
दि.८ सकाळी साडेसहा वाजेच्या सुमारास खासगी 
ट्रॅव्हल बसला भीषण अपघात झाला. या बसच्या 
चालकाला डुलकी लागल्याने त्याचे बसवरील 
नियंत्रण सुटले आणि त्यातून ही बस झाडाला धडकून 
पलटली. या अपघातामध्ये सात ते आठ प्रवासी गंभीर 
जखमी झाले आहेत. त्यातील तीन प्रवाशांची प्रकृती 
चिंताजनक असून, त्यांना औरंगाबाद येथे हलविण्यात 
आले होते. इतरांवर मेहकर येथील ग्रामीण रुग्णालयात 
उपचार सुरू आहेत. पुण्यावरून साधारण ३५ प्रवासी 
घेऊन ही ट्रॅव्हल बस अमरावतीकडे जात होती. 
अंजनी गावाजवळ समोरून ट्रक आडवा आल्याने 
या खाजगी ट्रॅव्हल्सचा अपघात झाला असल्याचे 
सांगितले जाते. तर चालकाला डुलकी लागल्याने 
हा अपघात झाल्याची माहिती हाती आली आहे. 
सकाळी साडेसहा वाजता हा अपघात झाला. यावेळी 
गावकऱ्यांनी तात्काळ मदतकार्य करत अपघातग्रस्त 

ट्रॅव्हल्समधून जखमींना बाहेर काढले आणि तात्काळ 
त्यांना स्थानिक रुग्णालयात उपचारार्थ पाठवण्यात 
आले. अपघातात बसचालक गंभीर जखमी झाला 
असून त्याची प्रकृती चिंताजनक आहे. पोलीस आणि 

स्थानिकांनी जखमी प्रवाशांना मदत केली. जखमींवर 
मेहकर ग्रामीण रुग्णालयात उपचार सुरु आहेत. तर 
काही गंभीर रुग्णांना पुढील उपचारासाठी औरंगाबाद 
घाटी रुग्णालयात दाखल करण्यात आले आहे.

अंजनी गावाजवळ भरधाव ट्रॅव्हल 
बस उलटली; ८ प्रवासी गंभीर 

कन्नड : तालुक्यातील चिकलठाण येथे 35 वर्षापासुन अखंड हरीनाम सप्ताह मोठ्या उत्साहात सुरू असून या सप्ताह मध्ये सकाळी पहाडी 4 ते 6 काकड आरती भजन 7 ते 11 ज्ञानेश्वरी पारायण 2 ते 4 रामायण कथा 6 ते 7 हरी पाठ तसेच 9 ते 11 किर्तन सोहळा होत 
असुन आजची किर्तन सेवा कै. अशोक सर्जेराव पाटील मगर यांच्या कुटुंबियाकडून ठेवण्यात आली होती. प्रसिध्द भागवताचार्या हरि भक्त पारायण कावेरीताई घुमरे शिन्नरकर यांचे किर्तन झाले या वेळी गावातील व पंचक्रोशीतील भावीकांची गर्दी होती.

चिकलठाण येथे अखंड हरिनाम सप्ताह सोहळा मोठ्या उत्साहात 

आधुनिक केसरी न्यूज 

खुलताबाद : तालुक्यातील बाजार सावंगी येथील रायझिंग 
इंग्लिश स्कूल मधे दि ७ कृष्णा जन्माष्टमी मोठ्या उत्साहात 
साजरी करण्यात आली. आज कृष्ण जन्माष्टमीच्या शुभ 

अवचित्य साधून रायझिंग स्टार इंग्लिश कॉलेज येथे चिमुकल्या 
मुलांनी गोपालकाला निमित्त राधा व कृष्णाच्या वेशभूषेत सर्वांचे 
मन वेधून घेतले. तसेच शाळेतील सर्व छोट्या छोट्या गोविंदाने 
मनोरे रचून दहीहंडी फोडण्यात आली.यावेळी प्राचार्य प्राध्यापक 
व  शिक्षकवृंद विद्यार्थी उपस्थित होते.

आधुनिक केसरी न्यूज 

सोयगाव : तालुक्यातील क्षेत्र सावळदबारा कलियुगातील 
परब्रम्ह परमेश्वर अवतार भगवान श्री चक्रधर स्वामी येथील 
मंदीरावर सात दिवस चालणारे धार्मिक उत्सवाचे आयोजन 
करण्यात आले होते कृष्ण मंदिरात गोकुळाष्टमीनिमित्ताने 
दरवर्षीप्रमाणे यंदाही बुधवारी मध्यरात्री कृष्णजन्माष्टमी मोठ्या 
भक्तिमय वातावरणात साजरी करण्यात आली. कृष्ण जन्मानंतर 
शेकडो उपस्थित भाविकांनी कृष्ण भगवान की जय हो, राधे-
कृष्णा गोपाळ-कृष्णा जयघोष करत दर्शनाचा लाभ घेतला.
फुलांनी सजविलेल्या पाळण्यात श्रीकृष्णाची मूर्ती ठेवण्यात 
येऊन जन्म साजरा करण्यात आला. त्यानंतर फटाके फोडून 
मुरमुरे,पेढे वाटप करण्यात आले. श्री कृष्णजन्माष्टमीनिमित्ताने 
बुधवारी सायंकाळी श्री कृष्णनगर कृष्णमंदिर येथून सवाद्य 
पालखी मिरवणूक काढण्यात आली. फुलांनी सजवलेल्या 
पालखीत कृष्णाची मूर्ती ठेवण्यात आली होती. मिरवणुकीत 
शेकडो भाविक भक्तांनी व महिलांनी वेषभूषा परिधान करून व 

पेठे बांधून सहभागी झाले होते. कार्यक्रमाची सांगता करण्यात 
आली. श्रीकृष्ण जन्मोत्सव समितीचे अध्यक्ष गोपीनाथ पुजारी, 
अखिल भारतीय पंचकृष्ण मंडळाचे अध्यक्ष गोकुळसिंग राजपूत 
व पुजारी यांच्या वतीने कार्यक्रमाचे आयोजन केले होते.
अखिल भारतीय पंचकृष्ण परिषदचे आचार्य प.पु.मं.लोणाकर 
बाबा महानुभाव गोपाळ आश्रम बुलढाणा, सरपंच शिवाआप्पा 
चोपडे उपसरपंच मो आरिफ मो लुखमान गणेश खैरे आदींसह 
शेकडो भाविक उपस्थित होते.गुरुवारी मंदीराचे पुजारी गोपीनाथ 
पुजारी यांच्या वतीने १२ ते ३  महाप्रसादाचा कार्यक्रम झाला. 
यावेळी शेकडो भाविकांनी लाभ घेतला, तर गुरुवारी सकाळी ९ 
वाजता ध्वजारोहण माजी उपसरपंच मुकुंदा मानकर , गोपीनाथ 
पुजारी,गोलू पुजारी अरुण पुजारी, गोकुळसिंग राजपूत, प्रवीण 
राजपूत उपस्थित होते. रात्री कथा प्रवक्ता कृष्णकृपा प्रेम मूर्ती 
दिलीप जी महाराज वृंदावन धाम जळगावकर यांचे संगीतमय 
मधूर वाणीतून जाहीर किर्तन झाले.हरिप्रिया कृष्णलीला धार्मिक 
कार्यक्रम संपन्न झाला. 

आधुनिक केसरी न्यूज 

अमरावती :  जिल्हा परिषद उच्च प्राथमिक शाळा मल्हारा येथे 
मोठ्या उत्साहा पूर्ण वातावरणामध्ये कृष्ण जन्माष्टमीदहीहंडी 
कार्यक्रम मोठ्या उत्साहात साजरा करण्यात आला यावेळेस 
गावचे प्रथम नागरिक सरपंच मा.नारायण बोरेकार हे प्रामुख्याने 
उपस्थित होते, केंद्राचे केंद्रप्रमुख श्री श्रीकृष्ण उघडे सर, 
मुख्याध्यापक कु.शीला सोळंके मॅडम, आदर्श शिक्षक श्री बबलू 
कराळे, कल्पना चौधरी,बबीता पंडित, रश्मी पानझाडे,किरण 

साखरकर, दिनकर राऊत, रातीराम मावस्कर सर तसेच 
सर्व विद्यार्थी शाळेमध्ये आवर्जून उपस्थित होते यावेळेस 
गोपाळकाला करण्यात आला तसेच दहीहंडीचा कार्यक्रम मोठया 
उत्साह पूर्ण वातावरणामध्ये शाळेच्या आवारामध्ये " गोविंदा 
आला रे आला.
सुमधुर आवाजामध्ये दहीहंडी फोडण्यात आली. सर्व 
विद्यार्थ्यांना गोपाळकाला वाटण्यात आला. विद्यार्थ्यांनी 
कार्यक्रमांमध्ये उत्साह पूर्ण वातावरणामध्ये भाग घेऊन आपला 
आनंद द्विगुणित केला.

रायझिंग इंग्लिश स्कूलमधे गोपाळकाला

क्षेत्र सावळदबाराला श्रीकृष्ण जन्मोत्सव 
निमित्ताने पालखीची मिरवणूक

कृष्ण जन्माष्टमी, दहीहंडी मोठ्या उत्साहात 

आधुनिक केसरी न्यूज 

बाजार सावंगी : खुलताबाद तालुक्यातील बाजार सावंगी 
महसुल मंडळ मधे गत दोनतीन पासून संततधार सुरू असुन 
खरिप पिकांना पोषक ठरत आहे तर पिकांना जीवनदान मिळाले 
असल्याने शेतकऱ्यांच्या चेहऱ्यावर हास्य खुलले असल्याचे चित्र 
आहे. मृग आर्द्रा पुनर्वसु पुष्य आश्लेषा मघा पाऊस नक्षत्रात 
तुरळक व नाममात्र पाऊस झाला असुन त्यावर खरिप पिक 
तग धरून होते. परंतु गत एकदीड महिन्यांपासून पावसाने पाठ 
फिरवल्याने खरिप पिकांनी माना टाकल्या होत्या. तर कापूस 

मका बाजरी सोयाबीन भुईमूग तूर ऐन फुलाऱ्यात असताना 
पावसाने खंड दडी मारली आज उद्या च्या भरवश्यावर खरिप 
पिके वाळून व जळुन चालली होती. परंतु दि.६ बुधवारपासून 
पुर्वा नक्षत्राने आगमान केले व गत दोनतीन दिवसांपासून 
पावसाने संततधार लावून धरल्याने खरिप पिकांना जीवदान 
मिळाले असुन पिके टवटवीत हिरवीगार फडफडताना दिसुन येते 
आहे.परंतु अद्यापही शेतकऱ्यांना मोठा दमदार समाधानकारक 
पावसाची प्रतीक्षा आहे. पिके जाण्याच्या मार्गावर असतांना 
ऐनवेळा पावसाने आगमान केल्याने शेतकऱ्यांच्या चेहऱ्यावर 
हास्य खुलले असल्याचे चित्र आहे हे विशेष.

आधुनिक केसरी न्यूज 

सोयगाव : तालुक्यात व सावळदबारा 
परिसरातील शेतकऱ्यांना मोठा दिलासा 
मिळाला आहे.रुसलेला वरुणराजा 
तब्बल एक महिन्याच्या विश्रांती नंतर 
मंगळवारी सायंकाळी व बुधवारी पहाटे 
बरसला त्यानंतर दिवसभर विश्रांती 
घेऊन संध्याकाळी पाच वाजता 
पावसाचे पुन्हा आगमन झाले.पावसामुळे 
महिनाभरापासून कोरड्या ठाक पडलेल्या 
नदीपात्रात पुन्हा एकदा पाणी खळाले. 
दरवर्षी पाणीटंचाईच्या झळा सोसणाऱ्या 
सावळदबारा व परिसरात डाभा मोलखेडा 
हिवरी देव्हारी घाणेगांव तांडा पिंपळवाडी 
चारुतांडा घाणेगाव तांडा परिसरात 
काहीअंशी दिलासा मिळाला. मागील 

तीन महिन्यांत सोयगाव तालुक्यातील 
सावळदबारा व फर्दापूर परिसरात 
एकही जोरदार पाऊस झालेला नाही. 
त्यातच अधूनमधून तुरळक स्वरूपात 
पडणाऱ्या पावसानेही महिनाभरापासून 
दडी मारल्याने परिसरातील पिके 
शेवटच्या घटका मोजत होते. नदीपात्रासह 
जवळपास सगळेच पाइर व सिंचन 
तलाव कोरडे पडल्याने परिसरातील 

मत्स व्यवसायही यंदा जवळपास 
संपुष्टात आल्याचे चित्र आहे. दरम्यान, 
महिनाभरापासून दडी मारलेल्या पावसाचे 
गुरुवारी पहाटे चार वाजेच्या सुमारास 
सावळदबारा परिसरात दमदार आगमन 
झाले. हा पाऊस अधूनमधून विश्रांती घेत 
सकाळी साडेसात वाजेपर्यंत परिसरात 
रुसलेला वरुणराजा कोसळत राहिला 
बळीराजा आनंदीत झाला आहे.

सावंगी मंडळात संततधार पिकांना पोषक

रुसलेला वरुणराजा बरसला बळीराजा आनंदला



अवती-भवती
शनिवार, ९ सप्टेंबर २०२३ ९

आधुनिक केसरी न्यूज 

लोहा : शहरातील श्री नगरेश्वर मंदिराच्या सुवर्ण महोत्सवी 
वर्धापन दिनानिमित्त आज दि.६ सप्टेंबर रोजी श्रीकृष्ण जन्म 
अष्टमी अतिशय उत्साहात साजरी करण्यात आली.       
दरवर्षीप्रमाणे याही वर्षी श्रावण महिन्यात श्री नागेश्वर मंदिर 
येथे महिन्यातील ३० दिवस प्रदोष पूजा दररोज नित्यनेमाने होत 
आहे. श्रावण मासानिमित्त होत असलेल्या सर्व कार्यक्रमास आर्य 
वैश्य समाजातील महिला भगिनींचा अन्य समाजातील महिलांचा 
मोठा प्रतिसाद होता.दि.६ सप्टेंबर रोजी श्रीकृष्ण जन्म अष्टमी 

निमित्त विविध कार्यक्रम घेवून अतिशय उत्साहात साजरी 
करण्यात आली.  नगरेश्वर मंदिरात श्रावण मासानिमित्त तीस 
दिवस दररोज पूजा होत आहे. महिला भगिनी नऊवार लुगडे 
नेसून विविध कार्यक्रमात मोठा प्रतिसाद देत आहेत. सदरील 
कार्यक्रमाचे आयोजन नगरेश्वर मंदिर समिती कडून केलेले 
आहे. वामन महाराज पालमकर, सखाराम महाराज पालमकर, 
कृष्णागुरू धानोरकर, पुजा अर्चा करत परिश्रम घेत आहेत.   
आर्य वैश्य समाज बांधवांचे व सर्व उपस्थित भक्त गणांचे 
आभार समितीचे अध्यक्ष दिनेश तेललवार, महिला मंडळाचे 
अध्यक्ष मंदाताई बंडेवार यांनी आभार मानले.

आजीला वाचवण्यात प्रशासन व गावकऱ्यांना यश !
आधुनिक केसरी न्यूज 

बंडू खडांगळे
दिंडोरी : तालुक्यातील नळवाडपाडा शिवारातील 
वस्तीवर एका बंद कंपनीच्या जुन्या खोलीत झोपलेले  
गुलाब वामन खरे (आजोबा)विठा बाई गुलाब खरे, 
निशांत विशाल खरे (नातू )रा. नळवाडी हे सदर 
खोलीचे छत (स्लॅब) कोसळून  दाबले गेले यात 
आजोबा गुलाब खरे व निशांत खरे यांचा जागीच 
दुर्दैवी मृत्यू झाला तर ग्रामस्थ अन प्रशासनाने वेळीच 
मदत कार्य राबवत आजी ला सुखरूप बाहेर काढले. 
 गुरुवारी पहाटे पासून तालुक्यात पाऊस सुरू असून 
दिंडोरी तालुक्यातील नळवाडपाडा शिवारातील 
इंडो फ्रेंच कंपनीच्या जुन्या काही खोल्या असून 
त्या शेजारी गुलाब वामन खरे यांचे घर आहे खरे 
हे रात्री नेहमी सदर खोलीत पत्नी व नातू समवेत  
राहत होते गुरुवारी मध्यरात्रीच्या सुमारास तिघे 
झोपलेले असताना अचानक सदर खोलीचे (स्लॅब)
छत कोसळत त्याखाली ते दाबले गेले शेजारी त्यांचे 

मुलाला आवाज येताच त्यांनी तेथे बघितले असता 
त्यांना आई वडील मुलगा छता खाली दाबल्याचे 
दिसून आले त्यांनी तातडीने सरपंच हिरामण गावित 
व ग्रामस्थांना कळवले सरपंच यांनी तातडीने सर्कल 
तलाठी यांना कळवत मदत मागवली. जेसीबी 
आणणार आले. ग्रामस्थांनी घटनास्थळी धाव घेत 
मदतकार्य सुरू केले पहाटे चारच्या सुमारास सरपंच 
हिरामण गावित, शिपाई बाळू गवळी व ग्रामस्थांनी 
आत जात तिघांना बाहेर काढले त्यात आजोबा व 
नातू मयत झाले होते तर जखमी आजी विठाबाई  

यांना सुखरूप बाहेर काढत त्यांना दवाखान्यात 
नेले. सर्कल अमोल ढमके, तलाठी गिरीश बोंबले, 

ग्रामसेविका ललिता खांडवी यांनी तातडीने 
घटनास्थळी धाव घेटली. ग्रामस्थांनी पावसात 

मदतकार्य करत आजीचे प्राण वाचवले. या घटनेने 
सर्वत्र हळहळ व्यक्त होत आहे.

नळवाडपाडा  येथे स्लॅब कोसळून  आजोबा- नातू ठार 

नगरेश्वर मंदिराच्या सुवर्ण महोत्सवी वर्धापन 
दिनानिमित्त श्रीकृष्ण जन्माष्टमी उत्साहात 

आधुनिक केसरी न्यूज 

चंद्रपूर : मराठा समाजास कुणबी 
प्रमाणपत्र देण्याच्या प्रक्रियेमध्ये सुसूत्रता 
आणण्याचे निमित्त करून सरसकट 
मराठ्यांचे ओबीसीकरण करू नये, 
मराठा समाजाला कुणबी जातीचा 
दाखला देण्याचा निर्णय घेतल्यास कुणबी 
समाज ओबीसीमध्ये असल्यामुळे तेली 
समाजासह अन्य समाजावर देखील हा 
अन्याय होणार आहे. या अन्यायाविरोधात 
तेली समाज रस्त्यावर उतरून तीव्र विरोध 
करेल असा इशारा विदर्भ तेली समाज 
महासंघाने सरकारला दिला आहे. 
यावेळी माजी आमदार देवराव भांडेकर, 
विदर्भ तेली महासंघ जिल्हा जिल्हाध्यक्ष 
प्रा. सुर्यकांत खनके, माजी महापौर  
संगीता अमृतकर, विदर्भ तेली महासंघ 
जिल्हा शहर अध्यक्ष गोपाल अमृतकर, 
विदर्भ तेली महासंघ जिल्हा  महिला 
जिल्हाध्यक्ष मिनाक्षी गुजरकर,  विदर्भ 
तेली महासंघ जिल्हा कार्याध्यक्ष  गोविल 
मेहरकुरे यांची उपस्थिती होती. 
जालना जिल्ह्यातील अंतरवली सराटे 
(ता. अंबड) या गावी आरक्षणाच्या 
मागणीसाठी मराठा कार्यकर्त्यांचे उपोषण 
चालू आहे. त्या ठिकाणी उपस्थित 
जमावावर दि. २ सप्टेंबर, २०२३ रोजी 
पोलिसांकडून लाठीमार करण्यात आला. 
त्याचा विदर्भ तेली समाज महासंघाने 
यावेळी निषेध केला. 
  सन १९९३ पासून मराठा समाज 
आरक्षणाची मागणी करीत आहे. परंतु, 

मागासलेपणाच्या निकषात ते बसत 
नसल्याने न्या. खत्री व न्या, बापट 
कमिशनने त्यांना आरक्षण नाकारले 
होते. श्री. नारायण राणे कमिटीचा 
(२०१२) अहवाल असंविधानिक 
असल्याने उच्च न्यायालयात त्याला 
स्थगिती दिली गली. न्या. गायकवाड 
आयोगाने मराठा समाजासाठी शिफारस 
केलेले १२ % (शिक्षण) व १३% 
(नोकरी) आरक्षण सर्वोच्च न्यायालयात 
टिकले नाही. संविधानाच्या कलम 
१५(४) व कलम १६(४) नुसार या 
समाजाला अपवादात्मक परिस्थितीच्या 
कारणास्तवसुद्धा ५०% च्यावरील 
आरक्षण देता येणार नाही. असे मान. 
सर्वोच्च न्यायालयाने आपल्या दि. ५ मे, 
२०२१च्या निकालात स्पष्ट केलेले आहे. 
त्यामुळे मराठा समाज हा सामाजिक 
व शैक्षणिकदृष्ट्या मागास नसल्याचे 
सिद्ध झाले आहे. तरीही राज्य सरकारने 
आंदोलनाच्या दबावाखाली मराठ्यांना 
कुणबी जातीचे दाखले दिल्यास व 

ओबीसींमधून आरक्षण देण्याचा प्रयत्न 
केल्यास तो ओबीसींवर अन्याय होईल. 
त्यासोबतच कोणत्याही परिस्थितीत मराठा 
जातीचे ओबीसीकरण करू नये. त्यांना 
कुणबी जातीचे प्रमाणपत्र देऊ नये. हे 
दिल्यास फक्त कुणबी समाजावरचा 
अन्याय होणार नसून संपूर्ण ओबीसी 
समाजावर हा अन्याय आहे. त्यामुळे हा 
अन्याय तेली समाज कदापि सहन करणार 
नाही. या विरोधात तेली समाज रस्त्यावर 
उतरेल, तसेच राज्यपातळीवर बिहार 
राज्याच्या धर्तीवर जातनिहाय जनगणना 
करून ओबीसींना न्याय द्यावा. आणि 
मराठ्यांच्या आरक्षणाचा प्रश्न निकाली 
काढावा. राज्य सरकारने ओबीसींविरोधी 
अन्यायकारक निर्णय घेतल्यास संपूर्ण 
राज्यात ओबीसी रस्त्यावर उतरतील. 
आणि ओबीसीविरोधी भूमिका घेणाऱ्या 
सर्वच पक्षांच्या विरोधात आगामी 
निवडणूकांत मतदान करील, असा इशारा 
विदर्भ तेली समाज महासंघाचे यांनी दिला 
आहे. 

मराठा समाजास कुणबी प्रमाणपत्र 
दिल्यास तेली समाज रस्त्यावर उतरेल 

विदर्भ तेली समाज महासंघाचे जिल्हाधिकाऱ्यांंना निवेदन 

आधुनिक केसरी न्यूज 

चंद्रपूर :- भारतीय अंतराळ संस्था 
इस्त्रोने नुकतेच चंद्रयान ३ हे अभियान 
राबवून ते यशस्वी केले आहे. यामध्ये 
देशभरातून अनेक शास्त्रज्ञ सहभागी झाले 
होते. यात चंद्रपूर येथील मूळची वडगाव 
रहिवासी असलेली शर्वरी गुंडावार या 
तरुणीचा समावेश आहे. मोहिमेच्या 
यशस्वीतेनंतर शर्वरी गुंडावारचे आता 
सर्वत्र कौतुक होत आहे. तिच्या यशाबद्दल 
तिच्या आई-वडिलांचा भाजपचे महानगर 
अध्यक्ष तथा महानगरपालिकेचे माजी 
उपमहापौर राहुल पावडे माजी नगरसेवक 
देवानंद वांढई रवी जोगी अमोल मते 

यांच्या राहते घरी जाऊन सत्कार केला 
व तिला पुढील वाटचाली करिता शुभेच्छा 
दिल्या. यावेळी बोलताना राहुल पावडे 
म्हणाले की, चांद्रयान ३ ची यशस्वीता 
ही देशाला वैज्ञानिक क्षेत्रात जागतिक 
महाशक्ती रुपात पुढे घेवून आली. आणि 
या अभुतपूर्व यशात चंद्रपूरची तरुण 

वैज्ञानिक सहभागी आहे, ही चंद्रपूर साठी 
भूषणावह बाब आहे. शर्वरी गुंडावार 
हीचे कौतुक करावे तेवढे कमी आहे. 
तरुणांनी तिच्या कार्यातून प्रेरणा घेवून 
आदर्श घ्यावा.यावेळी गुंडावार कुटुंबीय व 
राहुल पावडे मित्रपरिवार मोठ्या संख्येने 
उपस्थित होते. 

शर्वरी गुंडावार यांची कामगिरी चंद्रपूरसाठी 
भूषणावह  : राहुल पावडे

आधुनिक केसरी न्यूज 

चंद्रपूर : वाघांचा जिल्हा अशी ओळख असलेल्या चंद्रपुरातून 
दुखद घटना पुढे आली आहे. वाघाच्या दोन बछड्यांचा मृतदेह 
आढळून आला. तर अशक्त बछड्याला वनविभागाने पिंजऱ्यात 
कैद केले आहे.त्याचावर उपचार सुरू आहेत. ही घटना 
बल्लारपूर वनपरिक्षेत्रांतर्गत येणाऱ्या कळमना उपक्षेत्रातील  
कक्ष क्रमांक  572 मध्ये आज उघडकीस आली.या घटनेने 
वनविभागात एकच खळबळ उडाली आहे. दरम्यान दोन 
बछड्यांचा मृत्यू उपासमारीमुळे झाला असावा, असा प्राथमिक 
अंदाज वन विभागाने वर्तवला आहे. हे तिन्ही बछडे आईपासून 
वेगळे झाले असावे, असाही तर्क लावला जात आहे.
वन विभागाने दिलेल्या माहितीनुसार, बल्हारपूर वनपरिक्षेत्रातील 
कळमणा उपक्षेत्रात वन कर्मचारी गस्तीवर असतांना त्यांना 
कळमणा वनपरिक्षेत्रातील कक्ष क्रमांक 572 मध्ये एक अशक्त 
वाघाचा बछडा दिसून आला. वनविभागाने त्याला तात्काळ 
रेसक्यु केले. उपचारा करीता बछडयाला वन्यजीव उपचार 
केन्द्र, ताडोबा अंधारी व्याघ्र प्रकल्प चंद्रपुर येथे हळविण्यात 
आले. कैद केलेला बछडा ही मादी असून तिचे वय अंदाजे 
5 महिने असल्याचे वन विभागाने सांगितले. पशुवैद्यकीय 
अधिकारी यांचे निगरानीत तीला ठेवण्यात आले आहे.
 त्याच परिसरात इरतत्र ठिकाणी दोन वाघाचे बछडे मृत 

अवस्थेत आढळुन आलेत. वन विभागाने  पंचनामा करून 
वन्यप्राणी (संरक्षण) अधिनियम 1972 अन्वये प्राथमीक 
वनगुन्हा क्रमांक 08945/223615/2023 नोंदविला आहे.
दोन्ही मृत वाघाचे बछडाचे शव ताब्यात घेवुन शवविच्छेदना 
करीता वन्यजीव उपचार केन्द्र, ताडोबा अंधारी व्याघ्र प्रकल्प, 
चंद्रपुर येथे नेण्यात आले. शवविच्छेदन अहवाल प्राप्त 
झाल्यानंतर मृत्युचे कारण सांगता येईल, असे वन अधिकाऱ्यांनी 
सांगितले.सदर प्रकरणाचा पुढील तपास श्रीमती. श्वेता बोड्डु, 
उपवनसंरक्षक मध्य चांदा वनविभाग, चंद्रपुर शेख तौसीफ 
शेख हैदर यांचे मार्गदर्शनात नरेश भोवरे, वनपरिक्षेत्र अधिकारी 
करीत आहे.

दोन बछडे आढळले मृतावस्थेत; 
अशक्त बछडा पिंजऱ्यात कैद 



प्रादिशक
शनिवार, ९ सप्टेंबर २०२३ १०

प्रशासकीय अधिकारी समीर वानखेडे यांची बदनामी केल्याप्रकरणी निषेध 
'जवान' चित्रपटावर बंदी घालण्याची मागणी; समीर वानखेडे विचारमंचकडून निवेदन

आधुनिक केसरी न्यूज 

वसंत खडसे  
वाशिम : प्रशासकीय सेवेत आयआरएस आयुक्त 
पदावर असलेले, मागासवर्गीय समाजातील 
अधिकारी समीर वानखेडे यांची चित्रपट अभिनेता 
शाहरुख खान यांनी आपल्या " जवान " चित्रपटाच्या 
ट्रेलर मधून धमकी व बदनामीकारक संवाद 
केल्याबद्दल निषेध व्यक्त करण्यात आला आहे. 
त्यासंबंधीचे समीर वानखेडे विचार मंच रिसोडच्या 
वतीने तहसीलदार प्रतीक्षा तेजनकर यांना निवेदन 
देण्यात आले आहे. त्यासोबतच, सदर चित्रपटावर 
बंदी घालण्याची मागणी सुद्धा दिलेल्या निवेदनातून 
केली आहे. यानिमित्ताने समीर वानखेडे यांच्या 
वादग्रस्त कारकीर्दीचा आधुनिक केसरीने घेतलेला हा 
संक्षिप्त आढावा.  
    समीर वानखेडे यांचे कुटुंब वाशिम जिल्ह्यातील 
असून, रिसोड तालुक्यात येत असलेले वरुड तोफा 
हे वानखेडे यांच मूळ गाव आहे. त्यामुळे सहाजिकच 
वाशिम जिल्ह्यात त्यांचा खूप मोठा चाहता वर्ग आहे. 
केंद्रीय लोकसेवा आयोगाची परीक्षा पास करून 
वानखेडे यांनी जिल्ह्याच्या शिरपेचा अभिमानास्पद 
असा मानाचा तुरा रोवला आहे. परिणामी जिल्ह्यातील 

सर्व धर्मीय तरुणांचे आदर्श व्यक्तिमत्व म्हणून 
वानखेडे हे, अनेक तरुणांच्या गळ्यातील ताईत 
बनले आहेत. कर्तव्यनिष्ठ अधिकारी आणि वाद 
हे नातं तसं जुनंच आहे. एखाद्या राजकीय वलय 
असलेल्या बड्या नेत्यावर किंवा लोकप्रियतेच्या 
शिखरावर असलेल्या सेलिब्रिटीच्या कुटुंबातील 
व्यक्तीवर कायदेशीर कारवाई केली, तर अशा 
अधिकाऱ्यांच्या कर्तव्यनिष्ठेवर प्रश्नचिन्ह निर्माण 
करून त्यांच्यावर दबावतंत्र वापरल्याची अनेक 
उदाहरणे सर्वश्रुत आहेत. त्याला समीर वानखेडे 
हे सुद्धा अपवाद नाहीत. मुंबई आंतरराष्ट्रीय 
विमानतळावर कस्टम विभागात कार्यरत असताना 
वानखेडे यांच्यावर सुद्धा बॉलिवूडला टारगेट करत 
असल्याचे आरोप करण्यात आले होते. याचे मुख्य 
कारण म्हणजे एअरपोर्टवर सहाय्यक आयुक्त 
असताना वानखेडे यांनी परदेशातून येणाऱ्या 
बॉलीवूड अभिनेते आणि अभिनेत्रींवर कस्टम ड्युटी 
टाळल्या प्रकरणी कारवाई सुरू केली होती. बॉलिवूड 
विरोधात ड्रग्ज रॅकेट प्रकरणी मोहीम उघडल्यामुळे 
समीर वानखेडे हे २०२० मध्ये खऱ्या अर्थाने चर्चेत 
आले होते. अशातच २०२१ मध्ये नार्कोटिक्स कंट्रोल 
ब्युरोने कॉर्डेलिया क्रुझवर छापेमारी केली होती. या 
क्रुझवर ड्रग्ज पार्टी केल्या जात असल्याचा दावा 

एनसीबीच्या अधिकाऱ्यांनी केला असल्याने, सदर 
छापेमारी करण्यात आली होती. त्यात शाहरुख 
खान यांचा मुलगा आर्यनलाही अटक झाली होती. 
हे प्रकरण हाताळताना वानखेडे हेच मुंबई एनसीबी 

चे तत्कालीन विभागीय संचालक होते. हे या 
प्रकरणासाठी येथे सांगणे विशेष बाब आहे..! आर्यन 
खान या प्रकरणी जवळपास महिनाभर तुरुंगात 
होता. यानंतर आर्यन खानच्या कुटुंबीयाकडून समीर 
वानखेडे यांनी २५ कोटी रुपयाची लाच मागितल्याचा 
आरोप करण्यात आला होता. यापुढील सर्व प्रकरण 
सर्वांना ज्ञात आहेच. मात्र या वादात पुन्हा ठिणगी 
पडली ती म्हणजे अभिनेता शाहरुख खान यांच्या ' 
जवान ' चित्रपटाच्या ट्रेलर मधील एका संवादाने, 
तो संवाद म्हणजे " बेटे को हात लगाने से पहिले, 
बाप से बात कर " हा संवाद ऐकून अनेकांनी 

एनसीबीचे माजी विभागीय संचालक समीर वानखेडे 
यांच्याशी जोडल्यामुळे, आता नव्या वादाला तोंड 
फुटले आहे. त्याच अनुषंगाने रिसोड येथील दयावान 
ग्रुपचे संस्थापक अमोल नरवाडे, यांच्या हस्ते समीर 
वानखेडे युवा मंचचे रिसोडचे विजय शिवराज 
पंडित, प्रकाश जुमडे, आश्विन तुरुकमाने, विष्णू 
कोळपे, सरपंच सचिन पराड, अंकुश खरात, गजानन 
नरवाडे, अर्जुन गवळी आदींनी रिसोड तहसीलदार 
प्रतीक्षा तेजनकर यांना निवेदन देऊन निषेध 
व्यक्त केला आहे. सोबतच सदर चित्रपटावर बंदी 
घालण्याची मागणी सुद्धा निवेदनातून केली आहे.  

या सर्व घडामोडीनंतर समीर वानखेडे यांनी कोणाचं ही 
नाव न घेता ट्विटरवर केलेली एक पोस्ट चर्चेचा विषय ठरत 
आहे. वानखेडे यांनी निकोल लायन्स यांचा एक इंग्लिश 
भाषेतील कोट ट्विटरवर शेअर केला आहे. " आयुष्यात 
अनेक कठीण प्रसंगाचा सामना केल्यामुळे मला जराही 
भीती वाटत नाही " असा या कोटचा अर्थ असून, शाहरुख 
खान यांच्या जवान चित्रपटातील डायलॉगला समीर 
वानखेडे यांनी प्रतीउत्तर दिले असल्याचा अंदाज वर्तविण्यात 
येत आहे.

आधुनिक केसरी न्यूज 

चंद्रपूर : चंद्रपूर शहराची तृष्णा वाहिनी असलेली 
ईरई आणि झरपट नही गेल्या काही वर्षांपासून 
प्रदुषण आणि अतिक्रमणाच्या विळख्यात सापडली 
आहे. मोठमोठ्या उद्योगांनी ठिकठिकाणी सोडलेलं 
रसायनयुक्त पाणि, काही भागामध्ये नागरिकांनी 
सोडलेलं सांडपाणी या सगळ्यांमुळे शहराला 
लाभलेली मुख्य नदी येत्या काही वर्षांत नाल्या च 
रुप धारण करते की काय अशी अवस्था ईरई आणि 
झरपट या दोन्ही नद्यांची झाली होती. या सर्व बाबींचा 
विचार करूनच इरई आणि झरपट नदीचे खोलीकरण 
व सौंदर्यीकरण करण्यात यावे, या मागणीकरिता 
काँग्रेसचे ज्येष्ठ नेते माजी खासदार नरेश पुगलिया, 
माजी नगरसेवक देवेंद्र बेले आणि रामदास वाग्दरकर 
यांनी हायकोर्टात जनहित याचिका दाखल केली आहे. 
या याचिकेवर याप्रकरणाच्या अनुषंगानेच न्यायमूर्ती 
अतुल चांदूरकर आणि न्यायमूर्ती वृषाली जोशी 
यांच्यासमक्ष बुधवारी सुनावणी झाली. या सुनावनीत 
इरई आणि झरपट नदीचे खोलीकरण व सौंदर्यीकरण 
करण्यासाठी पावले उचलून उपाययोजना करावी, 
असे स्पष्ट आदेश मुंबई हायकोर्टाच्या नागपूर 
खंडपीठाने राज्याच्या जलप्रदाय विभागाचे सचिव, 
नागपूर विभागाच्या जलप्रदाय विभागाचे कार्यकारी 
अभियंता, चंद्रपूर सिंचन विभाग, चंद्रपूर सार्वजनिक 
बांधकाम विभाग यांना दिले. इरई आणि झरपट नदीचे 
खोलीकरण व सौंदर्यीकरणासाठी कृती आराखड्यावर 
काय अंमलबजावणी केली ? काय पावले उचलली 
? अशी विचारणा हायकोर्टाने वरील प्रतिवादींना 

केली. तसेच त्यांना याबाबत सविस्तर माहिती सादर 
करण्याचे आदेशही देण्यात आले होते. सौंदर्यीकरण 
प्रकल्पावरील ३२ लाखांच्या खर्चाबाबतही हायकोर्टाने 
अहवाल सादर करण्याचे आदेश प्रतिवादींना देत 
असतांनाच राज्य सरकारला सुद्धा प्रस्ताव सादर 
करण्याचे आदेशही हायकोर्टाने दिले आहेत. मागील 
सुनावणीत हायकोर्टाने योजना आराखड्यासह 
सविस्तर प्रतिज्ञापत्र सादर करण्याचे आदेश राज्य 
सरकारला दिले होते. हायकोर्टाने सप्टेंबर २०२२ 
मध्ये राज्य सरकार व चंद्रपूर महानगरपालिका 
आयुक्त यांना नोटीस बजावली होती.  वर्धा नदीची 
उपनदी असलेलेच ईरई नदी व या इरई नदीची 
उपनदी असलेली झरपट नदी या या शहराच्या मुख्य 
नद्या आहेत. या दोन्ही नद्या नागरी वस्त्यांमधील 
सांडपाणी, औद्योगिक वसाहतीमधील रसायनयुक्त 
पाणी, कचरा साठवणूक, चंद्रपूर महाऔष्णिक 
वीज प्रकल्पातील फ्लाय ॲश इत्यादींमुळे प्रदूषित 
झाल्या आहेत. नदीपात्रामध्ये मोठमोठी झाडे व 
अनेक ठीकाणी झुडपे वाढली आहेत. त्यामुळे दोन्ही 
नद्यांच्या संवर्धनासाठी तातडीने प्रभावी उपाययोजना 
करणे गरजेचे आहे, असे याचिकेत म्हटले आहे. 
याचिकाकत्यांतर्फे ॲड.श्रीरंग भांडारकर यांनी बाजू 
मांडली असून त्यांना ॲड. शेजल लखानी यांनी 
सहकार्य केले. सरकारतर्फे ॲड. निवेदिता मेहता 
यांनी बाजू मांडली.  हायकोर्टाने दिलेल्या आदेशामुळे 
आतातरी या नद्यांना जिवदान मिळेल आणि या नद्या 
खळाळून वाहत चंद्रपूरकराची तृष्णा कायम भागवत 
राहील अशी आशा आता चंद्रपूरकरांना वाटू लागली 
आहे.

आधुनिक केसरी न्यूज 

बाजार सावंगी : खुलताबाद येथे श्री कृष्ण 
जन्माष्टमी उत्सव मोठ्या उत्साहाने साजरा झाला 
तसेच गावागावातून दिंडी पालखी रात्रीचे भजन 
दहीहंडी व गोपाल काला महाप्रसाद यासह शैक्षणिक 
संस्थातील विद्यार्थ्यांनी श्रीकृष्ण राधिकेच्या वेश 
परिधान करून शालेय विद्यार्थी गोविंदांनी दहीहंडी 
फोडून गोपाल काला महाप्रसाद वाटप केला. बाजार 
सावंगीतील रेणुका माता मंदिरात गुरुवारी सकाळी 
कैलास नलावडे यांनी समस्त ग्राम वाशिय व भाविक 
भक्तांना महाप्रसाद म्हणून जेवणाचा कार्यक्रम 
आयोजित केल्याने भाविकांनी लाभ घेतला व दहीहंडी 
काला काला प्रसाद वाटप केला. बोडखा या गावी 
श्रीकृष्ण जन्माष्टमी निमित्त गावातून पालखीची 
मिरवणूक आयोजित करण्यात येऊन सुभाष ठोंबरे 
यांनी ग्रामस्थांसाठी दहीहंडी व गोपाल काला प्रसाद 
वाटप करण्यासाठी गावात कार्यक्रम घेतला श्रीकृष्ण 
जन्माष्टमीनिमित्त गावातून पालखी मिरवणूक काढली 
भाविकांचा मोठा सहभाग होता. येथील स्टार रायझिंग 
इंग्लिश स्कूल व स्वामी विवेकानंद इंग्लिश स्कूल 
या शाळेतील विद्यार्थ्यांनी राधा श्रीकृष्ण वेश परिधान 

करून उत्सव साजरा केला गोपाळकाला मनोरे रचून 
दहीहंडी फोडली शिक्षक विद्यार्थी सहभागी होते.

हायकोर्टाचे आदेश…; इरई, झरपट नदीच्या 
सौंदर्यीकरणासाठी त्वरित पावले उचला

बोडखा येथे जन्माष्टमी पालखीची   
गावातून मिरवणूक; भाविक सहभागी

फुलंब्री : तालुक्यातील शेतकऱ्यांची 
पावसाच्या खंड पडल्यामुळे शेतीतील मका 
कपाशी तुर सोयाबीन शेतीतील उभे पिके 
होरपळून व वाळून गेल्यामुळे तालुक्यात गंभीर 
परिस्थिती निर्माण झाली असून फुलंब्री तालुका 
दुष्काळग्रस्त म्हणून घोषित करणे एपीएल 
रेशन कार्डधारकांचे गहू तांदूळ राशन बंद 
केल्यामुळे 6/9/23 त्यांच्या खात्यावर तात्काळ 
अनुदान जमा करा फुलंब्री तालुका दुष्काळ 
जाहीर करून शेतकऱ्याला हेक्टरी ५० हजार 
रुपये आर्थिक मदत देणे आधर मानी करण 
झालेल्या शेतक:या नुकसान परपाई किंवा 
खात्यावर जमा करावे आपल्याशी शेतकरी 
संघटना महाराष्ट्र राज्य फुलंब्री तालुक्याच्या 
वतीने निवेदन सादर करण्यात येते शेतकऱ्यांनी 
आपल्या शेतीमध्ये खत बियाणे व शेतीमध्ये 
मशागत करून उपरोक्त पिकाची पेरणी केली 
परंतु पावसाळा अडीच ते तीन महिने संपून 
सुद्धा चांगला पाऊस झाला नाही त्यामुळे 
विहिरीला पाणी नाही शेतीतील उभे माले 
उन्हाने जळून गेली शेतकरी अहवाल दिल 
झालेला आहे तसेच गुरांना चाऱ्याचा प्रश्न 

निर्माण झाला आहे जनावरांचे चाऱ्यासाठी 
चारा छावणी पिण्याचा पाण्याचा प्रश्न बिकट 
आहे अशा परिस्थितीमध्ये पाण्याची टँकरद्वारे 
व्यवस्था करणे आपण तालुक्याची परिस्थिती 
पाहून फुलंब्री तालुका हा दुष्काळग्रस्त म्हणून 
दुष्काळी जाहीर करावा रयत शेतकरी संघटनेचे 
तालुकाध्यक्ष हेमंत वाघ यांच्या नेतृत्वाखाली 

फुलंब्री तहसील कार्यालयात निवेदन देण्यात 
आले यावेळी उपस्थित मराठवाडा सरचिटणीस 
त्रिंबक नागरे जिल्हाध्यक्ष ओबीसी अब्दुल रहीम 
पटेल जिल्हा कार्याध्यक्ष सुरेश नागरे  गुलाम 
पटेल तायडे सचिन तोरणमल रमेश धनके 
इत्यादी शेतकरी संघटनेचे पदाधिकारी मोठ्या 
संख्येने उपस्थित होते.

फुलंब्री तालुक्यात कोरडा दुष्काळ जाहीर करा 
रयत शेतकरी संघटना तालुका अध्यक्ष हेमंत वाघ यांची मागणी

आधुनिक केसरी न्यूज 

फुलंब्री : तालुक्यातील पिंपळगाव वळण 
मतेवाडी फाटा येथील आदर्श प्राथमिक 
माध्यमिक, उच्चमाध्यमिक व ग्रामगीता 
माध्यमिक शाळेत साजरा करण्यात आला 
त्याप्रसंगी  शरद जोशी विचार मंच शेतकरी 
संघटनेचे जिल्हाध्यक्ष श्री काशिनाथ दादा 

जाधव यांच्या उपस्थितीत शाळेतील लहान 
मोठ्या विद्यार्थीनी कृष्ण व राधा बनवून 
वेशभूषा केली होती. विविध कार्यक्रम 
पथनाट्य यावेळी शाळेत घेण्यात आले.
लहान कृष्ण रितेश केतकर यांचा हस्ते दही 
हंडी फोडण्यातआली सर्व वेशभुषा धारण 
विद्यार्थ्याचे स्वागत शाळेचे मुख्याध्याक योगेश 
जाधव, मुख्यधापिका अश्विनी जाधव यांनी 

केले. याप्रसंगी शाळेतील सहशिक्षक सचिन 
निर्मळ, अन्सार शेख, अनिल गायकवाड, 
संदीप निधोंनकर, वैशाली तायडे, निता ठाकूर, 
सविता लांडगे,पुष्पा काकडे, परसराम घुगे, 
अनिल थोरात, जिवन पवार, भाऊसाहेब 
शिरसाठ, आकाश म्हस्के, राजू गायकवाड, 
राजू होनमाळीआदी सह शिक्षक शिक्षकेत्तर 
कर्मचारी यांची उपस्थिती होती.

आदर्श प्राथमिक माध्यमिक उच्च माध्यमिक व 
ग्रामगीता शाळेत गोपाळकाल्यानिमित्त दहीहंडी 

आधुनिक केसरी न्यूज 

मुंबई :राहुल गांधी यांनी कन्याकुमारी ते 
काश्मीर अशी पदयात्रा काढून इतिहास 
घडवला आहे. देशातील वातावरण 
बदलण्याचे काम या पदयात्रेमुळे झाले. 
जनतेचे दुःख, समस्या, वेदना ऐकून घेणारा 
देशात एकमेव व्यक्ती असून तो राहुल 
गांधी यांच्या रुपाने जनतेला भेटला याचे 
सर्वसामान्य जनतेने मोठ्या मनाने स्वागत 
केले. दहशतीच्या सावटाखाली असलेल्या 
जम्मू काश्मीरमध्येही जनतेने राहुल गांधींचे 
केलेले उत्स्फूर्त व भव्य स्वागत जगाने 
पाहिले आहे. भारत जोडो यात्रेचा वर्धापन 
दिन देशभर उत्साहात साजरा होत आहे, 
काँग्रेसच्या कार्यकर्त्यांसाठी तसेच नवीन 
पिढीसाठी हा दिवस प्रेरणा देणारा आहे, असे 
महाराष्ट्र प्रदेश काँग्रेस कमिटीचे अध्यक्ष नाना 
पटोले यांनी म्हटले आहे. 
भारत जोडो यात्रेच्या वर्धापन दिनानिमित्त 
देशभर पदयात्रा, पत्रकार परिषदा व जाहीर 
सभा घेण्यात आल्या. नागपूर येथे नाना 
पटोले यांनी पत्रकार परिषदेला संबोधित 

केले, यावेळी पटोले म्हणाले की, भारत जोडो 
यात्रेवर सुरुवातीला विरोधकांनी भरपूर टीका 
केली पण जनतने मात्र या यात्रेचे मोठे स्वागत 
केले. राहुल गांधी आपल्या भागात येऊन 
पायी चालत आहेत, आपल्याशी संवाद साधत 
आहेत ही भावनाच सर्वसामान्य जनतेच्या 
मनाला सुखावून गेली. देशात आपले 

कोणीतरी ऐकणारा आहे ही भावना फार 
मोठी व महत्वाची आहे. राहुल गांधी यांनी 
समाजातील सर्व घटकांच्या व्यथा, वेदना, 
समस्या जाणून घेतल्या. भारत जोडो यात्रेला 
अभूतपूर्व असा प्रतिसाद मिळाला. या यात्रेच्या 
वर्धापन दिन देशभर विविध कार्यक्रमांनी 
साजरा करण्यात आला.  

महाराष्ट्रात ३ सप्टेंबर पासून जनसंवाद 
पद यात्रा सुरु आहे. शहर, तालुका, गाव 
पातळीवर ही यात्रा सुरु असून १२ सप्टेंबर 
पर्यंत जनसंवाद पद यात्रा सुरु राहणार 
आहे. जनसंवाद पद यात्रेदरम्यान जनतेच्या 
समस्या जाणून घेतल्या जात आहोत. देशात 
व राज्यातील अत्याचारी, अन्यायी सरकारच्या 
विरोधात जनतेमध्ये तीव्र नाराजी आहे. 
महागाईने कळस गाठला आहे, तरुणांना 
नोकरीच्या नावाखाली सरकारच लुटत आहे, 
शेतकऱ्यांवर आस्मानी सुलतानी संकट आहे. 
यामुळे शेतकरी, तरुण, महिला यांच्यात 
आत्महत्येचे प्रमाण वाढत असून ही चिंतेची 
बाब आहे. सरकारला जनतेच्या समस्यांशी 
काहीही देणेघेणे नाही, ते फक्त सत्तेची 
मलई खाण्यात व्यस्त आहेत, असेही काँग्रेस 
प्रदेशाध्यक्ष म्हणाले. या पत्रकार परिषदेला 
माजी केंद्रीय मंत्री विलास मुत्तेमवार, माजी 
मंत्री सतिश चतुर्वेदी, नागपूर शहर काँग्रेस 
अध्यक्ष आमदार विकास ठाकरे, माजी मंत्री व 
नागपूर जिल्हा काँग्रेस अध्यक्ष राजेंद्र मुळक, 
आमदार अभिजित वंजारी व मुख्य प्रवक्ते 
अतुल लोंढे आदी उपस्थित होते.

भाजपा सरकारविरोधात जनतेत तीव्र नाराजी
ऐतिहासिक भारत जोडो यात्रेचा वर्धापनदिन नवीन पिढीला प्रेरणा देणारा : नाना पटोले

प्रकाश लकडे
दौलताबाद : राधा मुकुंद युगल सरकार 
मंदिरात तीन दिवसीय श्री कृष्ण जन्माष्टमी 
उत्सव सोहळ्याला प्रारंभ. ऐतिहासिक देवगिरी 
किल्ल्याच्या पायथ्याशी असलेल्या अब्दीमंडी 
येथील श्री राधामुकुंद युगल सरकार मंदिर, 
येथे दर वर्षी प्रमाणे  श्रीकृष्ण जन्माष्टमी 
उत्सलव सोहळ्याचे आयोजन करण्यात आले 
असुन हा सोहळा ६संप्टेबर ते ८ सप्टेबर 
दरम्यान आसुन या सोहळ्या निमीत्ताने विविध 
स्पर्धा चे  धार्मीक कार्यक्रमाचे आयोजन 
करण्यात आले आहे सपुर्ण मंदीरावर विद्युत 

रोषणाई करण्यात आली आहे. या उत्सवाचा 
प्रारंभ  ६सप्टेबर बुधवार रोजी श्रीकृष्ण भजन, 
कान्हा मटकी  सजावट, अभिषेक, रात्री १२ 
वाजता आरती करुन करण्यात येईल  तर ७ 

सप्टेबर गुरुवार  रोजी सकाळी महाअभिषेक, 
पुजा, श्री कृष्ण लिलानृत्य, संध्याकाळी कृष्ण 
भजन, रात्री अभिषेक पुजन करुन रात्री १२वा 
जन्मोत्सव व आरती करत जन्म महोत्सव 

साजरा करण्यात तर  दि ८ शुक्रवार रोजी 
सकाळी अभिषेक पूजा आनंद  नंदोत्सव 
दुपारी काल्याचे किर्तण ह.भ.प. रामभाऊ 
महाराज सारडा संध्याकाळी ६वा दहीहंडी 
होनार आसुन पुढे एकादशी पर्यत झुला 
दर्शन आसणार आहे तरी सर्व भाविकानी 
या श्रीकृष्ण जन्माष्टमी उत्सव सोहळ्यात 
सहभागी व्हावे असे आवाहन श्री राधामुकुंद 
युगल सरकार मंदिर समिती ,अब्दीमंडी 
ग्रामस्थांच्या वतीने करण्यात आले आहे। सर्व 
महिला व गावकरी मोठ्या संख्येने उपस्थित 
देवगिरी  अब्दीमंडी माळीवाडा शरणापुर सर्व 
गावकरी परिसरातील प्रभावी भक्त उपस्थित 
होते.

श्रीकृष्ण जन्माष्टमी उत्सव सोहळा मोठ्या उत्साहात साजरा

आधुनिक केसरी न्यूज 

उरण : तमाम शिवसैनिकांच्या माँसाहेब 
मीनाताई ठाकरे यांच्या 27 व्या स्मृती 
दिनी बुधवार दिनाकं 06 सप्टेंबर 2023 
रोजी शिवसेना उरण शहर शाखेत व 
माँ साहेब मीनाताई ठाकरे वाचनालयात 
पुष्पहार अर्पण करून विनम्र अभिवादन 
करण्यात आले.
 यावेळी माजी आमदार तथा शिवसेना 
जिल्हाप्रमुख मनोहरशेठ भोईर, 
उपजिल्हाप्रमुख नरेश रहाळकर, 
शहरप्रमुख  विनोद म्हात्रे, संपर्कप्रमुख 
गणेश म्हात्रे, उपतालुका संघटक के 
एम घरत, उपशहरप्रमुख कैलास 
पाटील, ग्राहक संरक्षण कक्षाचे तालुका 
संघटक धीरज बुंदे, महिला आघाडीच्या  
उपजिल्हासंघटिका ममता पाटील, 
तालुका संघटिका सुजाता गायकवाड, 

संपर्क संघटिका वंदना पवार, शहर 
संघटिका मेघा मेस्त्री, रंजना तांडेल, 
कविता गाडे, नगरसेविका वर्षा पठारे, 
अल्पसंख्याक सेल शहर अध्यक्ष मुमताज 

भाटकर, शाखाप्रमुख अजय म्हात्रे, 
मिलिंद भोईर, सामाजिक कार्यकर्ते संतोष 
पवार, शिरधनकर सर्व कार्यकर्ते व 
महिला कार्यकर्त्यां उपस्थित होते.

आधुनिक केसरी न्यूज 

दशरथ आंबेकर 
किनवट : 
पत्रकारिता क्षेत्रात 
नवनवीन बदल 
घडत असताना 
यात युवा पिढीचा 
वाढता ओढा हे 
लक्षात घेऊन 

जेष्ठ पत्रकारांसह युवा पत्रकारांना सोबत घेऊन पत्रकारांच्या 
विविध समस्या सोडवून, न्याय मिळवून देणे आणि युवा 

पत्रकारांना संधी निर्माण करून देणे ही युवा ग्रामीण पत्रकार 
संघाची ओळख आहे. या युवा ग्रामीण पत्रकार संघाच्या किनवट 
तालुका उपाअध्यक्ष पदी रावसाहेब कदम तर सहसचिव पदी 
गजानन वानोळे येथील सामाजिक तथा पत्रकारिता क्षेत्रात 
अल्पवाधितच नावारूपास आलेले  युवा  पत्रकार यांची निवड 
युवा ग्रामीण पत्रकार संघांचे  राष्ट्रीय अध्यक्ष गणेश कचकलवार 
यांच्या आदेशानुसार नांदेड जिल्हा अध्यक्ष गंगाधर सूर्यवंशी 
यांनी नियुक्तीचे पत्र देऊन त्यांचा सत्कार करण्यात आला आहे.
पत्रकार रावसाहेब कदम, व गजानन वानोळे यांची निवड 
झाल्याबद्दल इस्लापूर सर्कल मधील सर्वच जेष्ठ पत्रकारांसह 
युवा पत्रकार आणि विविध स्तरावरून त्यांच्यावर शुभेच्छाचा 
वर्षाव होत आहे.

तालुका उपाध्यक्षपदी रावसाहेब कदम तर 
सहसचिवपदी गजानन वानोळे यांची निवड

माँ साहेब मीनाताई ठाकरे यांच्या पवित्र 
स्मृतीस शिवसेना उरण शाखेतर्फे अभिवादन

आधुनिक केसरी न्यूज 

दौलताबाद : श्री क्षेत्र  देवगिरी येथे श्री भागवत धर्मा 
आश्रमाच्या नविन 
वास्तुच्या  पुजना  निमीत्ताने  
ह.भ.प.भास्करगिरी महाराज 
(देवगड  सस्थान) 
याचे  हरि किर्तण दि 
२सप्टेबर शनिवार रोजी 
१० आयोजित करण्यात 
आले होते  त्यावळी त्यांनी 
सांगितले,  कि आपला  हा  
भारत देश ज्याला  आपत  

भारत माता  म्हणतोय, जगाच्या पाठीवर कोणत्या  हि देशाला 
माता  आसे  संबोधले जात  नाही  आपली भारतीय संस्कृती 
हि वसुधैव कुटृम्बकम आहे त्या  मुळे  आपली संस्कुती कोन्ही 
नष्ट करु  शकल नाही  आनेक राजे रजवाडे आले  त्या  

आनेक  वेळा  उत्पात माजवला आनेकदा आपल्या वर त्याची  
सस्कुती  लादण्याचा प्रयत्न झाला  परतु आपली  श्रध्दा स्थाने 
मोडली पण  आपली  श्रध्दा आपली  सस्कुती  मोडु  शकेल 
नाही, आपले  कुटुंब सुसंस्कृत ठेवा त्यातुन गाव सुसंस्कृत 
होईल ऐवढच  नवे तर आपल्या  धर्म  ग्रंथाचे  आपण पारायण  
करतो तसे ग्रामगीतेचे ही पारायण प्रत्येक गावात झाले पाहीजे, 
त्याने संस्कुती टिकुन राहील आसे  प्रतिपादन  भास्करगिरी 
महाराज  यानी केले.  या वेळी,  गगापुर तालुक्याचे आमदार  
प्रशांत बंम, धर्माचार्य जनार्दन महाराज मेटे, शिउर संस्थानचे 
गंगाधर महाराज कवडे, यादव काक आसेगावकर, दौलताबाद 
जि. प.सदस्य  सय्यद कलीम पटेल, बाबासाहेब महाराज 
आनंदे उध्दव महाराज आनदे, परमेश्वर महाराज कोरडे बाळू 
महाराज लोक पंचकृशीतील महाराज मंडळी  तसेच  करोडी, 
घाणेगाव,नारायनपुरवाडी,आबेगाव, आसेगाव,दौलताबाद, 
खोजेवाडी, कासोडा अब्दीमडी, आदी गावातील  वारकरी 
भाविक  मोठ्या संखेने उपस्थित होते, महाप्रसादानंतर 
कार्यक्रमाची सांगता झाली.

भारताची  संस्कृती ही वसुधैव कुटुम्बकम्  
आहे : ह.भ.प  भास्करगिरी महाराज 

‘किसान सन्मान’पासून २२ 
हजारावर लाभार्थी वंचित

अकोला : प्रधानमंत्री किसान सन्मान निधी योजनेत १४ व्या 
हप्त्याचे वितरण नुकतेच करण्यात आले आहे. अद्यापही २२ हजारहून 

अधिक लाभार्थ्यांचे ‘ई- 
केवायसी’ पूर्ण नसल्याने 
त्यांना लाभ मिळू शकला 
नाही. नोंदी अद्ययावत 
करणे लाभार्थ्यांना 
बंधनकारक आहे.
पीएम किसान योजनेत 
पात्र लाभार्थ्यांचे 

‘ई-केवायसी’, बँक खाते आधार संलग्न करणे व भूमी अभिलेख 
नोंदी अद्ययावत करणे बंधनकारक आहेत. ते पूर्ण न करणारे लाभार्थी 
योजनेच्या लाभापासून वंचित राहणार आहेत. कृषी विभागामार्फत 
नुकतीच याबाबत मोहिमही राबविण्यात आली. अद्यापही अकोला 
जिल्ह्यात २२ हजार १४० लाभार्थ्यांची ‘ई-केवायसी’ व १२ हजार 
७४१ लाभार्थ्यांचे बँक खाते आधार संलग्न करणे प्रलंबित असल्याचे 
दिसून येत आहे.
विभागाकडून वारंवार सर्वंकष प्रयत्न करून देखील ‘ई-केवायसी’ व 
बँक खाते आधार संलग्नीकरणासाठी प्रतिसाद न देणाऱ्या लाभार्थ्यांना 
पोर्टलवरून वगळण्याच्या सूचना प्राप्त झाल्या आहेत. पीएम किसान 
योजनेत पात्र सर्व लाभार्थ्यांनी ‘ई-केवायसी’ व बँक खाते आधार 
संलग्नीकरण १० सप्टेंबरपूर्वी पूर्ण करावे, असे आवाहन करण्यात 
आले आहे. प्रतिसाद न दिल्यास लाभार्थ्यांची नावे रद्द करण्याची 
कार्यवाही होईल, असेही प्रशासनाकडून स्पष्ट करण्यात आले आहे.

अकोला जिल्हा काँग्रेसमध्ये खदखद 
आधुनिक केसरी न्यूज 

अकोला : जिल्हा काँग्रेसमध्ये अंतर्गत खदखद वाढली असून 
पक्षांतर्गत कुरघोडीचे राजकारण केले जात आहे. पक्षातील ज्येष्ठ 
नेते व पदाधिकाऱ्यांनी जिल्हाध्यक्ष अशोक अमानकर यांच्याविरोधात 
मोहिमच हाती घेतली आहे. निवडणुकांच्या तोंडावर काँग्रेसमधील 
असंतोषामुळे पक्ष अधिक कमकुवत होत आहे. निवडणुकांमध्ये 
तिकीट वाटप व आर्थिक व्यवहारांची सूत्रे हाती राहण्यासाठी ही 
धडपड सुरू असल्याची कुजबुज देखील पक्षात सुरू झाली. या 
सर्व प्रकारावरून अकोला जिल्हा काँग्रेसमधील गटबाजी पुन्हा 
एकदा चव्हाट्यावर आली आहे. कोला जिल्हा काँग्रेसमध्ये गटबाजी, 
पक्षांतर्गत खदखद, डावलणे, नाराजी आदी प्रकार काही नवीन 
नाहीत. त्यामुळेच एकेकाळी बालेकिल्ला असलेल्या अकोला जिल्ह्यात 
काँग्रेस दोन दशकांपासून रसातळाला गेली आहे. १९८९ पासून 
अकोला लोकसभेत काँग्रेसचा खासदार निवडून आला नाही.

साफ सफाईच े सर्व साहित्य आणि बरेच काही

राजेश जैन
7588348738नवजीवन आयुर्वेदिक डिस्पेन्सरी

(रविवारी मोफत तपासणी)

डॉ. शेख ए.एच.

सेंट्रल बसस्टँड समोर, हॉटेल मिर्झा जवळ, औरंगाबाद. 

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

आधुनिक केसरी न्यूज 

चंद्रपूर : एस.एन.डी.टी. महिला विद्यापीठ मुंबई चे महर्षी 
कर्वे महिला सक्षमीकरण ज्ञानसंकुल बल्लारपूर जिल्हा चंद्रपूर 
यांनी वनविभाग चंद्रपूर यांच्या सहकार्याने "विद्यापीठ आपल्या 
गावी" हा उपक्रम हाती घेत आहे. माननीय कुलगुरू डॉ.उज्वला 
चक्रदेव यांच्या मार्गदर्शन आणि नेतृत्वात या उपक्रमाचे बीज 
रोवले गेले आहे. 
विद्यापीठ चंद्रपूर जिल्ह्यातील ग्रामीण महिलांना त्यांच्या 
गावातच "स्किल बेस" अभ्यासक्रम प्रशिक्षण उपलब्ध करून 
देणार आहेत. याकरिता लहान लहान अभ्यासक्रमांची निर्मिती 
करण्यात आली आहे. विद्यापीठाचे आजीवन अध्ययन विभाग 
व खादी ग्रामोद्योग आयोग यासाठी विशेष अभ्यासक्रम सुरू 

करतील. याकरिता चंद्रपूर वन विभाग पूर्णपणे मदत करणार 
आहे. आज दिनांक ०६ सप्टेंबर २०२३ रोजी चंद्रपूर जिल्ह्यातील 
चीचपल्ली या गावात वन विभागाच्या मदतीने विद्यापीठाच्या 
टीम ने गावातील महिलांसोबत संवाद साधला...यावेळी 
अभ्यासक्रमाची माहिती देण्यात आली. यावेळी विद्यापीठाच्या 
आजीवन अध्ययन व विस्तार विभागाचे संचालक डॉ. प्रभाकर 
चव्हाण, ज्ञात स्त्रोत केंद्राचे संचालक डॉ. सुभाष चव्हाण, 
बल्लारपूर आवाराचे संचालक डॉ. राजेश इंगोले व सहायक 
कुलसचिव डॉ. बाळू राठोड व रेंज फॉरेस्ट ऑफिसर प्रियंका 
इलमे उपस्थित होते. डॉ. प्रभाकर चव्हाण यांनी यावेळी 
अभ्यासक्रम विषयी माहिती दिली. डॉ. बाळू राठोड यांनी 
बल्लारपूर आवार विषयी व येणाऱ्या काळात राबविण्यात 
येणाऱ्या उपक्रमाविषयी माहिती दिली.

चंद्रपूरात एस.एन.डी.टी. महिला विद्यापीठाचा 
महिलाच्या सक्षमीकरणासाठी पुढाकार

अँबिशन किड्स प्री प्रायमरी स्कूलमध्ये 
चिमुकल्यांनी फोडली दहीहंडी

ग्रामीण महिलांकरिता कौशल्य आधारित अभ्यासक्रम 

जन्माष्टमी उत्सवाचा विद्यार्थ्यांनी आनंद लुटला
आधुनिक केसरी न्यूज 

धुळे : तालुक्यातील बाळापूर येथील 
अंबिशन प्री प्रायमरी इंग्लिश मीडियम 
स्कूलमध्ये श्रीकृष्ण जन्माष्टमी निमित्त 
दहीहंडीचा कार्यक्रम उत्साहात साजरा 
करण्यात आला. गोविंदा आला रे 
आला, चला करू या गोपाळकाला’ 
अशा प्रकारची गाणी म्हणत विद्यार्थ्यांनी 
श्रीकृष्ण व राधाची वेशभूषा परिधान 
करत जन्माष्टमी   उत्सवाचा आनंद 

लुटला. कल्प जैन या चिमुकल्या 
विद्यार्थ्यांनें बाल श्रीकृष्णाची वेशभूषा 
परिधान करून अनेकांचे लक्ष वेधून 
घेतले.त्यानंतर दहीहंडी फोडून, प्रसाद 
वाटप करत हा दिवस उत्साहात साजरा 
करण्यात आला. याप्रसंगी विद्यार्थ्यांनी 
समूह नृत्य , तसेच नृत्य अविष्कारातून 
विविध श्रीकृष्णाच्या लीला सादर केल्या. 
श्रीकृष्ण व राधेच्या विविध वेशभूषेतील 
चिमुरड्यांनी श्रीकृष्णाच्या गाण्यावर नृत्य 
सादर करत आपल्या नृत्य अविष्काराचे 

प्रचिती उपस्थित पालक व शिक्षकांना 
दिली.त्यानंतर श्रीकृष्णाच्या वेशभूषेत 
असलेला कल्प जैन  याने मोठ्या 
जल्लोषात दहीहंडी फोडली. कार्यक्रमास 
संस्थेचे संचालक दिपक वाघ,यांच्यासह 
सर्व शिक्षक, विद्यार्थी व पालक सहभागी 
झाले होते..  कार्यक्रमाच्या यशस्वीतेसाठी 
शिक्षिका आरती वाघ, चंद्रकला वाडीले, 
शिक्षिका शितल वानखेडे, तसेच प्रवीण 
मोरे, विपुल पवार यांनी विशेष परिश्रम 
घेतले.

आधुनिक केसरी न्यूज 

चंद्रपूर :  आजचे युग स्पर्धेचे आहे. या स्पर्धेत टिकून 
विद्यार्थ्यांना आयुष्यात यश मिळवण्यासाठी उत्तम मार्गदर्शन 
मिळणे आवश्यक आहे. अशात आई वडिलांसाह शिक्षकांची 
भुमिकाही महत्वाची आहे. शिक्षणाबरोबरच सामर्थ्यशाली आणि 
सुसंस्कृत विद्यार्थी घडविणारे शिक्षकच समाजासाठी खरा आदर्श 
असल्याचे प्रतिपादन आमदार किशोर जोरगेवार यांनी केले.
जिल्हा परिषदेच्या वतीने जिल्हा परिषद येथे जिल्हा शिक्षक 
पूरस्कार सत्कार समारंभाचे आयोजन करण्यात आले होते. 
या कार्यक्रमात ते बोलत होते. यावेळी शिक्षक मतदार संघाचे 
आमदार सुधाकर अडबाले, जिल्हा परिषदेचे मुख्य कार्यपालन 
अधिकारी विवेक जॉनसन, शिक्षण अधिकारी राजकुमार हिवारे, 
अतिरिक्त मुख्य कार्यपालन अधिकारी सुभाष पवार, माध्यमिक 
शिक्षणाधिकारी कल्पना चव्हाण, मुख्य अधिकारी अतुल 
गायकवाड, जिल्हा परिषदेचे कार्यकारी अभियंता प्रियंका रायपूरे 
आदी मान्यवरांची मंचावर उपस्थिती होती.
     यावेळी पुढे बोलताना आ. जोरगेवार म्हणाले कि, आपल्या 

सर्वांच्या आयुष्यात शिक्षकाला मोठे महत्व आहे. शिक्षक केवळ 
शिक्षकाच्या भूमिकेला चिकटून राहत नाही. गरज पडेल तेव्हा ते 
विविध भूमिकांमध्ये जुळवून घेतात. आपण दुःखी असतो तेव्हा 
ते आपले मित्र बनतात, जेव्हा आपण दुखावतो तेव्हा ते आपल्या 
पालकांप्रमाणे आपली काळजी घेतात. त्यांच्या याच भूमिकांमुळे 
शिक्षक विद्यार्थ्यांच्या जीवनावर प्रभाव टाकत विद्यार्थ्यांना 

आकार देण्याचे काम करत असतात. त्यामुळे गुरुला सर्वोच्च 
स्थान दिल्या गेले आहे. गुरु शिवाय आयुष्याला आकार मिळणे 
शक्य नाही. विद्यार्थ्यांना प्रोत्साहन देणाऱ्या आदर्श शिक्षकांनी 
विद्यार्थ्यांच्या प्रयत्नांना प्रोत्साहन आणि समर्थन दिले पाहिजे. 
गरजेप्रमाणे पाठीवर थाप दिली पाहिजे. त्यांनी विद्यार्थ्यांच्या 
कामगिरीचे कौतुक केले पाहिजे आणि त्यांना स्वतःवर विश्वास 
ठेवण्यास मदत केली पाहिजे. असे ते यावेळी बोलतांना म्हणाले.      
     आज ज्या शिक्षकांना जिल्हा शिक्षक पुरस्कार मिळाला 
आहे. त्यांची जबाबदारी आणखी वाढली आहे. मध्यमवर्गीय 
कुटुंबातील मुलांना उत्तम दर्जाचे शिक्षण देण्याचे ईश्वरीय काम 
या शिक्षकांच्या वतीने केल्या जात आहे. कमी संसाधन असुनही 
केवळ ईच्छा शक्तीच्या जोरावर आपण विद्यार्थी घडविण्याचे 
काम करत आहात. हे कौतुकास्पद आहे. आपण आता येथेच 
न थांबता राज्य पातळीवरील पुरस्कार मिळविण्यासाठी शिक्षण 
क्षेत्रात उल्लेखनीय काम करावे असेही ते यावेळी बोलताना 
म्हणाले. या कार्यक्रमात मान्यवरांच्या हस्ते जिल्हा शिक्षक 
पूरस्काराचे वितरण करण्यात आले. कार्यक्रमाला शिक्षकांची 
मोठ्या संख्येने उपस्थिती होती.

सुसंस्कृ त विद्यार्थी घडविणारे शिक्षकच आदर्श
आ. किशोर जोरगेवार : शिक्षक दिनानिमित्त शिक्षक पुरस्कार कार्यक्रम

पॅसेंजर तीन वर्षांपासून 
बंदच; प्रवाशांचे हाल

आधुनिक केसरी न्यूज 

अमरावती : करोनाच्या प्रादुर्भावामुळे इतर रेल्‍वेगाड्यांसह 
सर्वसामान्यांना परवडणारी भुसावळ- नागपूर पॅसेंजर बंद 
करण्यात आली. सद्यःस्थितीत रेल्वे बोर्डातर्फे विविध पॅसेंजर 
आणि मेमू रेल्वेगाड्या सुरू करण्यात येत असून अनेक गाड्यांना 
विविध स्थानकांवर थांबाही देण्यात येत आहेत. परंतु नागपूर-
भुसावळ पॅसेंजर तीन वर्षांपासून बंदच आहे. त्‍यामुळे नियमित 
कामांसाठी, नोकरीसाठी ये-जा करणाऱ्या प्रवाशांचे हाल सुरूच 
आहेत. 

करोनाचा भीषण काळ संपून जवळपास तीन वर्ष होत 
आहेत. रेल्वे बोडातर्फे अनेक पॅसेंजर व मेमू रेल्वेगाड्याही 
पूर्ववत करण्यात आल्या आहेत. मात्र नागपूर-भुसावळ- पॅसेंजर 
अजूनही सुरू करण्‍यात आलेली नाही. नोकरपेशा लोकांसाठी ही 
पॅसेंजर सोयीची होती. पश्चिम विदर्भ ते पूर्व विदर्भाला जोडणारी 
ही पॅसेंजर सर्वच स्थानकांवर थांबत होती. यापूर्वी ५१२८६ 
नागपूर-भुसावळ पॅसेंजर दररोज पहाटे ४.५० वाजता नागपूर 
स्थानकावरून प्रस्थान करून दुपारी २.५५ वाजता भुसावळ 
स्थानक गाठत होती. ५१२८५ भुसावळ- नागपूर पॅसेंजर भुसावळ 
येथून सायंकाळी ७.३० वाजता प्रस्थान करून दुसऱ्या दिवशी 
सकाळी ८.४५ वाजता नागपूर स्थानकावर पोहोचायची. 


